
I. ZGJEDHJE PËR ORGANET E QEVERISJES VENDORE

I.1.Zgjedhjet e përgjithshme për Organet e Qeverisjes Vendore  

Me dekretin Nr. 5194, datë 14.01.2007, “Për shfuqizimin e dekretit Nr. 5131, datë 02.12.2006, “Për caktimin e datës së zgjedhjeve për organet e qeverisjes vendore” dhe caktimin e datës së zgjedhjeve për organet e qeverisjes vendore”, Presidenti i Republikës caktoi datën 18 shkurt për  zhvillimin e zgjedhjeve për organet e qeverisjes vendore në të gjithë territorin e vendit. Në zbatim të detyrimeve të tij ligjore, Komisioni Qendror i Zgjedhjeve mori të gjitha masat e nevojshme për të siguruar një proces të rregullt zgjedhor dhe në përputhje me standartet. Paraprakisht, vlen të përmendet se procesit zgjedhor i parapriu marrëveshja e dytë politike, pikat e së cilës u konkretizuan me ndryshimet kushtetuese dhe ligjore në parlament, më datë 13.01.2007, dhe një ditë më pas, me dekretin e Presidentit, mbi datën e re të zgjedhjeve, e cila nga 20 janari 2007, sikundër ishte përcaktuar, u vendos më 18 shkurt 2007. Ndryshimet kushtetuese, ligjore, por dhe afati shumë i shkurtër deri në ditën e zgjedhjeve, ndikuan ndjeshëm në punën tonë për organizimin dhe menaxhimin e procesit duke përbërë, siç e përcaktonte dhe raporti përfundimtar i Misionit të Vëzhgimit të Zgjedhjeve të OSBE/ODIHR, “një sfidë të vërtetë”, në menaxhimin e procesit në përgjithësi, por dhe në përgatitjen e shpërndarjen e bazës materiale nga KQZ, në veçanti. 

Këto vështirësi që kishin të bënin me respektimin e afateve kohore, u pasuan dhe me vështirësitë që erdhën si rezultat i ndryshimeve të shumta ligjore, të cilat krijuan probleme të mëdha, të pandeshura më parë e që duheshin zgjidhur në një kohë tepër të shkurtër. Si rezultat i tyre, KQZ u detyrua të bëjë ndryshimin e mjaft akteve të miratuara për fazën e parë dhe hartimin e akteve normative dhe vendimeve të reja, ku mund të sjell, si shembull: evidentimin e emigrantëve, ngritjen e komisioneve të nivelit të dytë dhe të tretë, grupet të numërimit, problemi i identifikimit të votuesve me të gjithë specifikat e veta, problem ky shumë delikat, etj. 
Vështirësi me vete paraqiste numri i madh i komisionerëve, i cili, si rezultat i këtyre ndryshimeve, u dyfishua nga 7 anëtarë në 13, plus sekretarin, që po ashtu propozohej nga subjektet politike. 
Megjithatë, KQZ-ja e mbështetur dhe nga institucionet e tjera në bazë, arriti të organizonte, menaxhonte dhe të mbyllte procesin jo vetëm brenda të gjitha parametrave që i lejuan rrethanat, por duke plotësuar edhe standarte të paarritura deri më tani.

 I.1. A. Administrata zgjedhore

Zgjedhjet për organet e qeverisjes vendore u zhvilluan në 384 njësi administrative, të përbëra nga 65 bashki, 11 njësi bashkiake dhe 308 komuna. Ato u zhvilluan në 4.724 Qendra Votimi (QV) gjithsej, në të gjithë territorin e vendit. Vlen të theksohet se me ngritjen e Komisioneve Zgjedhore të Qeverisjes Vendore (KZQV), sipas formulës: një njësi vendore - një KZQV, pra në total 384 KZQV, të cilat kishin në përbërjen e tyre 5.376 anëtarë gjithsej, KQZ arriti të zhvillojë programet e trajnimit sipas strategjisë së mirëpërgatitur më parë. Por, pavarësisht kësaj pune tepër intensive, në afate kohore minimale, procesi nuk pati rezultatet e pritura, për shkak të zëvendësimeve të shumta të anëtarëve të KZQV-ve nga partitë politike, që me ligj e kishin këtë të drejtë. Të njëjtat defekte u konstatuan dhe në procesin e trajnimit të anëtarëve të Komisioneve të Qendrave të Votimit (4724 KQV), të përbëra nga 66.136 anëtarë në total, si dhe ata të Grupeve të Numërimit të Votave(GNV), me një total prej 778 GNV, të përbërë nga 10.892 anëtarë gjithsej së bashku me sekretarin, të cilët u emëruan ose u zëvendësuan në minutën e fundit apo dhe gjatë procesit. Si asnjëherë më parë, këto zgjedhje shënuan një numër rekord, në lidhje me administratën që i menaxhoi ato, rreth 83.776 mijë komisionerë të të gjitha niveleve dhe funksioneve, të cilëve po t’u shtohet numri i të zëvendësuarve e kapin shifrën prej 100 mijë komisionerësh. 
A1.Ngritja e KZQV-ve
Ajo që duhet të shënohet në  këtë proces është vonesa tepër e madhe në ngritjen e KZQV-ve, për shkak të qëndrimit të disa partive politike që kanë të drejtën e paraqitjes së propozimeve.
Megjithëse afati i fundit ligjor kishte qenë data 20 gusht 2006, ato u ngritën vetëm në datat 20 dhe 21.01.2007, me vendimin nr. 15, datë 16.01.2007 “Për thirrjen e mbledhjes së parë të KZQV-ve”. Për shkak të ndryshimit të Kodit Zgjedhor, KQZ-së iu desh të ndryshonte vendimin nr. 52, datë 24.08.2006, me vendimin nr. 10, datë 15.01.2007 dhe në përbërje të KZQV u shtuan: Partia Demokristiane, Partia e të Drejtave të Njeriut, Partia Agrare Ambjentaliste, Partia Aleanca Demokratike dhe Partia Demokracia Sociale. Partitë e reja në veçanti i sollën me shumë vonesë propozimet për anëtarë të KZQV.
Për sa i takon ngritjes dhe funksionimit të tyre, KQZ kishte miratuar që në vitin 2006 aktet perkatese për të plotësuar, interpretuar dhe sqaruar kuadrin ligjor si dhe kishte përgatitur strategjinë e trajnimit. Për shkak të pritjes së ndryshimeve ligjore në janar 2007, KQZ me vendimin nr. 48, datë 21.01.2007 miratoi “Manualin e Komisionit Zgjedhor të Qeverisjes Vendore”, pjesa e tretë. Ky manual u përgatit në ndihmë të anëtarëve të KZQV-ve, lidhur me zbatimin e procedurave që ata duhet të ndiqnin në fazën më kritike të procesit zgjedhor. Kryesisht, në këtë manual janë trajtuar hap pas hapi, me bazë ligjore të përcaktuar për çdo procedurë, të gjitha veprimet që ndjek KZQV-ja në ditën e zgjedhjeve, gjatë procesit të numërimit të votave, si edhe në nxjerrjen e rezultateve përfundimtare të zgjedhjeve.                 

Gjithashtu, në momentin e konstituimit të KZQV-ve, ishte e gatshme e gjithë baza e nevojshme materiale dhe logjistike për punën e tyre. Kjo bazë më datë 20.01.2007, nëpërmjet bashkëpunimit me Posta sh.a. u dërgua në çdo KZQV. Në rreth 20% të KZQV-ve komisionerët nuk u paraqitën për tërheqjen e kësaj baze, megjithëse ishin njoftuar zyrtarisht. Në bashkëpunim me inspektorët tanë të Zyrave Rajonale Zgjedhore dhe pushtetin vendor ato u tërhoqën më vonë  dhe pa probleme. 
Një pengesë në punën tonë ishte zëvendësimi i komisionerëve të KZQV-ve. Ligji iu njeh partive që propozojnë komisionerë të kërkojnë zëvendësimin e tyre në çdo kohë dhe pa asnjë shkak. Shifrat e mëposhtme janë tregues shumë të qartë në lidhje me vështirësitë që u krijuan në trajnimin e tyre. Vetëm në KZQV janë zëvendësuar 925 pozicione komisionerësh. Një anëtar komisioni është zëvendësuar nga një deri në pesë herë. Subjektet politike që kanë zëvendësuar më shumë komisionerë kanë qenë:

Partia Demokratike



243  vende komisionerësh

Partia Socialiste




179



   
Partia LSI





109



        

Partia Demokristiane

 
 
  75



          

Partia Republikane

 
 
  63





Partia Socialdemokrate

          
  61



           

Partia Bashkimi për të Drejtat e Njeriut
  59




Partia Demokrate e Re


           52


           

Partia Aleanca Demokratike


  32



  
Partia Demokracia Sociale

           28





Partia Agrare Ambientaliste


  24


Këtu nuk flitet për zëvendësimet e komisionereve të KQV-ve dhe GNV-ve, pasi kanë qënë në kompetencë të KZQV-ve përkatëse.
A2. Ngritja e KQV-ve
Sipas Kodit Zgjedhor, neni 45 pika 2, anëtarët dhe sekretari i KQV-së emërohen vetëm për periudhën e zgjedhjeve. “Propozimet për anëtarë dhe sekretar të KQV-së bëhen jo më vonë se 35 ditë para ditës së zgjedhjeve. KZZ-ja emëron anëtarët e KQV-ve jo më vonë se 5 ditë nga paraqitja e propozimeve, kur konstaton se propozimi është në përputhje me kërkesat e neneve 45/1 dhe 45/2 të Kodit Zgjedhor. Në çdo rast emërimi i tyre bëhet jo më vonë se 10 ditë para datës së zgjedhjeve”. 
Kjo dispozitë megjithëse nuk iu nënshtrua ndryshimeve të fundit dhe si e tillë mbeti e pazbatueshme për shkaqe të afateve. Vetë KZQV që emërojnë anëtarët e KQV-ve u ngritën vetëm 25 ditë para datës së zgjedhjeve dhe për rrjedhojë KQV-të nuk mund të ngriheshin, konform ligjit, 35 ditë para.
Eksperienca e KQZ në lidhje me këtë problem tregon se ky afat nuk është respektuar në asnjë proces zgjedhor të përgjithshëm ose të pjesshëm apo i çfarëdo lloji që të kenë qënë ato. 
Gjithashtu, tradita e zhvillimit të zgjedhjeve deri tani ka treguar se, në kundërshtim me rolin që KQV-ja ka në mbarëvajtjen e procesit zgjedhor, subjektet zgjedhore e nënvleftësojnë këtë nivel të administrimit të zgjedhjeve duke e lënë ngritjen e tyre në momentin e fundit.
Pasojat e këtij veprimi rezultuan në mospjesëmarrje në programet e trajnimit, gjë që u shfaq dukshëm ditën e zgjedhjeve, duke treguar mungesë profesionalizmi si dhe militantizëm  të theksuar partiak në adresimin e problematikës që ndeshet në këtë ditë.

KQZ, me vendimin nr. 49, datë.21.01.2007 miratoi “Manualin e Qendrës së Votimit”.  Ky manual, pjesë e strategjisë së trajnimit, i ndihmonte komisionerët  e QV-ve duke u shpjeguar procedurat që ata duhet të ndiqnin në Qendrën e Votimit. 
Kryesisht në këtë manual janë trajtuar hap pas hapi, me bazë ligjore të përcaktuar për çdo procedurë, të gjitha veprimet që ndjek Komisioni i Qendrës së Votimit për hapjen e QV-së, për veprimet që kryen gjatë procesit të votimit, për mbylljen e qendrës së votimit, për procedurat që ndiqen pas mbylljes së QV-së, për dërgimin e materialeve të votimit në Vendin e Numërimit të Votave, etj.

Këto sqarime ishin të tilla që procesi i votimit për çdo rast apo problem të mos bllokohej, por të gjente zgjidhje.
A.2a. Caktimi i Qendrave të Votimit dhe logjistika e tyre

Në bazë të Kodit Zgjedhor nenet 55 dhe 94, listat e zgjedhësve, caktimi i qendrave të votimit dhe ndarja e zgjedhësve për çdo qendër bëhet nga pushteti vendor nën përgjegjësinë e drejtuesit të çdo njësie të tillë. Edhe ky proces paraqiti jo pak probleme për KQZ, në përgatitjen e procesit zgjedhor. 

Përgatitja e listës së zgjedhësve kalon nëpër dy faza: atë të listës paraprake dhe përfundimtare. Listat paraprake, konform nenit (dispozitë kalimtare) 181/3 pikat 1,2 dhe 3 të Kodit Zgjedhor u shpallën më datë 21 janar 2007.  
Ndërsa listat përfundimtare sipas së njëjtës dispozitë pika 9 dhe 10, shpalleshin jo më vonë se data 07 shkurt 2007. KQZ-ja, iu kërkoi pushtetarëve vendore të ngarkuar ligjërisht me këto probleme, që ndarja e qendrave të votimit të mbetej ajo e listës paraprake, sepse mbi bazën e saj do të organizohej prodhimi i fletëve të votimit dhe përgatitja e logjistikës zgjedhore. 
Po të lihej ky problem pas shpalljes së listës përfundimtare (nga data 7 shkurt deri me datën 18 shkurt as mund të mendohej të realizohej një logjistikë e tillë) procesi do të kishte dështuar për shkaqe thjesht logjistike. Në shumicën e tyre pushtetarët vendore e respektuan këtë kërkesë të KQZ-së. 
Për këto probleme dhe për faktin se shumë qendra votimi u caktuan në ambiente private, apo në ambiente të papërshtatshme, ose të papranueshme për një subjekt politik apo një tjetër, KQZ-së i është dashur të trajtojë një numër të madh ankesash, në lidhje me vendndodhjen e këtyre QV-ve. KQZ arriti të grumbullonte informacionin e duhur për një pjesë të këtyre QV-ve. 
Në përfundim të këtij procesi, KQZ miratoi ngritjen në ambiente private për 599 QV. KQZ në bashkëpunim me organet e qeverisjes vendore, bënë të mundur identifikimin në kohën e duhur të distancave të çdo QV-je nga vendi i numërimit të votave. Një gjë e tillë ishte e domosdoshme në përllogaritjen e shpenzimeve të kërkuara për transportin e bazës materiale zgjedhore nga KZQV në QV dhe nga kjo e fundit në VNV. 

A3.Ngritja dhe funksionimi i GNV-ve
Për ngritjen e Grupeve të Numërimit të Votave (GNV), KQZ u gjend para faktit që nuk mund të ndërrmerrte akte për ngritjen apo funksionimin e tyre pa u realizuar ndryshimet ligjore. 

Siç dihet, standarti për numërim të përqëndruar u sanksionua për herë të parë në zgjedhjet parlamentare 2005. Zgjedhjet e 18 shkurtit, do të ishin zgjedhjet e para vendore, që kërkonin numërim të përqendruar. Ligji sanksiononte numërimin komform zgjedhjeve parlamentare me 100 zona fikse me nga 5 grupe numërimi për çdo zonë, ndërkohë që ky organizim ishte jo funksional për zgjedhjet vendore. Kjo për arsye se kishte njësi, si Bashkia Durrës me 140 QV, ose komuna me 2 QV. Ndaj kërkonte një rregullim tjetër ligjor. Gjithashtu, problematik ishte numërimi i përqendruar në Bashkinë e Tiranës me rreth 400 QV, ku do të votohej e numëroheshin votat për 4 organe. Problemi qëndronte jo vetëm për numrin e grupeve të numërimit, por edhe për ambientin ku do të zhvillohej numërimi, për një njësi kaq të madhe zgjedhore.

KQZ-ja, u detyrua që këtë problem ta merrte në shqyrtim vetëm pas ndryshimeve ligjore ku me udhëzimin nr. 2, datë 18.01.2007, u ndryshua udhëzimi nr.13, datë 19.12.2006 dhe u përcaktuan kriteret që KZQV-të do të ndiqnin për ngritjen e GNV-ve mbi bazë numri të QV-ve.

Gjithashtu me vendimin nr.965, datë 04.02.2007 u miratuan: “Udhëzuesi i Grupit të Numërimit të Votave, për zgjedhjet për organet e qeverisjes vendore” dhe “Udhëzuesin e Posaçëm për Grupet e Numërimit të Votave, për KZQV-të e njësive bashkiake të Tiranës”.

Në këto udhëzues, KQZ-ja iu paraqiti GNV-ve, në mënyrën më të thjeshtë të mundshme, gjithë procedurën e punës së tyre, veprim pas veprimi duke mos lënë asnjë shkak për keqinterpretim apo justifikim për ngatëresa të mundshme ligjore. Kryesisht, në këtë Udhëzues janë trajtuar hap pas hapi, me bazë ligjore të përcaktuar për çdo procedurë në Kodin Zgjedhor, të gjitha veprimet që ndjek Grupi i Numërimit, duke filluar me Kutinë e Materialeve Zgjedhore, me Kutitë e Votimit, me vlerësimin e fletëve të votimit, me plotësimin e tabelave të rezultateve për çdo Qendër Votimi. Specifikisht për Grupet e Numërimit që do të ngriheshin brenda juridiksionit të KZQV-ve të Njësive Bashkiake të Tiranës, u përgatit udhëzuesi i posaçëm, i cili trajtonte në mënyrë të detajuar të gjitha veprimet që duhet të realizonin Grupet e Numërimit në këtë proces. Për zgjedhjet për organet e qeverisjes vendore të kryeqytetit, zgjedhësi votoi me 4 fletë votimi me ngjyra të ndryshme, kjo në disa raste u bë shkak për të hedhur fletën e votimit në kutinë e gabuar, fletë votimi të cilat më pas u shpallën të pavlefshme. 
KZQV-të, u orientuan deri në detaje në mënyrën e organizimit të ambienteve të VNV-së, me skica dhe planvendosje përkatëse duke rritur kërkesat për një numërim të rregullt dhe jo kaotik dhe veçanërisht transparent. Probleme paraqitën sidomos ambientet e numërimit në Bashkitë e mëdha me shumë QV, që për pasojë kishin më shumë GNV.

Verifikimi i këtyre ambienteve ka qenë një nga detyrat kryesore të inspektorëve të KQZ-së dhe Zyrave Rajonale Zgjedhore. Shumë prej tyre u vizituan më shumë se një herë, duke bërë të mundur zgjedhjen e ambienteve më të mira të mundshme. 
Në ato njësi vendore, veçanërisht komuna të thella ose me shumë GNV, ku nuk ishte e mundur të sigurohej ambient publik, KQZ mori me qera ambiente private, kryesisht lokale me sipërfaqe të madhe.  
Nga 384 VNV,  60 prej tyre u vendosën në ambiente private. 

Duhet theksuar se ky kontigjent jo në çdo rast plotësonte kushtet e vëna nga KQZ-ja, por në raport me realitetin dhe kohën ka qenë zgjidhja më e mirë e mundshme. 

Në bashkëpunim me Albtelecom u bë e mundur lidhja telefonike dhe me faks për të paktën 170 KZQV dhe për pasojë po kaq VNV. Por pati disa njësi thellësisht rurale, ku nuk qe e mundur një shërbim i tillë dhe mjaft difekte vinin edhe për mungesë të komunikimit.

KQZ udhëzoi të gjitha KZQV-të, që minimalisht tre ditë para ditës së zgjedhjeve të vendoseshin në ambientet e VNV-ve, duke bërë në këtë mënyrë më të lehtë procesin e shpërndarjes së bazës materiale zgjedhore për KQV-të e zonës, por jo të gjitha e zbatuan këtë udhëzim. 
I.1. B. Paraqitja e kandidatëve dhe pjesëmarrja në zgjedhje e subjekteve zgjedhore
Në zgjedhjet vendore të 18 shkurtit, në garën për kryetar u regjistruan 1.076 kandidatë, nga të cilët vetëm 157 konkurronin si kandidatë të pavarur, të tjerët mbështeteshin nga subjekte politikë, koalicion ose grupime partish. 
Vetëm 33 kandidatë për kryetar ishin femra, ose 3.07% e numrit të përgjithshëm të kandidatëve. Nga këta, 4 ishin të pavarura, 29 mbështeteshin nga subjektet politikë. 

Vetëm 6 prej tyre fituan, ose1.56%, ndër të cilat asnjë e pavarur.

Në zgjedhjet për organet e qeverisjes vendore të vitit 2007 kanë kandiduar për 6.128 vende për këshilltarë bashkie, njësi bashkiake dhe komune, rreth 80 mijë kandidatë të përfshirë në listat shumemërore të 41 subjekteve politike. 
Nga këta 212 kandidatë për këshilltarë janë paraqitur të pavarur, ndër të cilët vetëm 5 femra. Ndër 212 kandidatët e pavarur kanë fituar mandat, si anëtar këshilli 93 persona, ndër të cilët vetëm një femër ka fituar mandat si këshilltare e pavarur. Ndër 11 partitë parlamentare që kanë anëtarë në të gjitha KZQV-të, 8 prej tyre nuk kanë marrë pjesë në zgjedhje, pra, nuk kanë paraqitur listë shumemërore për këshilltarë dhe as kandidatë të drejtpërdrejtë për kryetar, në 62 njësi të qeverisjes vendore, me përjashtim të atyre njësive, ku kanë paraqitur kandidatë së bashku me parti të tjera, si grupime politike.
Regjistrimi i kandidatëve pati problemet e veta veçanërisht ato të afateve. Për shkak të ngritjes me vonesë të KZQV-ve dhe të trajnimit të tyre, edhe procesi i përgatitjes dhe paraqitjes së dokumenteve të kandidimit si rrjedhim, paraqiti vonesat e tij. KQZ u gjend para një situate të tillë, ku shumë kandidatë mund të mbeteshin pa u regjistruar vetëm për shkak të këtyre vonesave që nuk rezultonin për faj të tyre. Për këto shkaqe, edhe në interpretim të nenit (dispozitë kalimtare) 181/1 pika 3 e Kodit Zgjedhor, për saktësimin e afatit të paraqitjes së dokumentacionit të kandidatëve, KQZ me vendimin nr. 64, datë 24.01.2007, saktësoi datën 24.01.2007, ora 24:00 si afat të fundit për paraqitjen e tyre. Kandidatët përfituan kështu edhe një ditë për regjistrimin e tyre.
KZQV-të në regjistrimin e kandidatëve me subjekte mbështetës sollën pasaktësi,  të cilat u rreguallan teknikisht nga KQZ në bazë të marrëveshjeve të partive politike.
Për këtë KQZ-së ju desh të ndërmerrte një punë të madhe identifikuese të mbështetur me akte paraprake për identifikimin e saktë të tyre në fletën e votimit. Një ndihmesë konsensuale për zgjidhjen e këtij problemi tepër të rëndë, dhanë edhe përfaqësuesit e partive parlamentare në KQZ.
I.1.C. Përgatitja për ditën e votimit,  dorëzimi i materialeve dhe dokumentacionit  zgjedhor nga Komisionet e Votimit
Në Raportin Përfundimtar të Misionit të Vëzhgimit të Zgjedhjeve (MVZ) të OSBE/ODIHR-it, Kapitulli i I-rë “Përmbledhje” citohet: “Marrëveshja e vonuar dhe ndryshimet vijuese në Kod çuan në afate të ngjeshura ligjore, që sollën sfida të mëdha logjistike dhe administrative për Komisionin Qendror të Zgjedhjeve (KQZ)….”. Përgatitja e materialeve zgjedhore nga ana teknike, në zbatim dhe respektim të afateve të përcaktuara në Kodin Zgjedhor, praktikisht ishte shumë e vështirë për t’u realizuar, pasi volumi i punës dhe procedurat e parashikuara janë shumë më të mëdha se koha fizike në dispozicion, në situate normale, jo më pastaj në situata anormale si në zgjedhjet e fundit vendore. Për rrjedhojë, KQZ u ndesh  me sfidën e përballimit të diskordancave kohore, duke hyrë në një zinxhir vonesash, të cilat  ndikonin drejtpërdrejtë në elementin kryesor të procesit zgjedhor që është FLETA E VOTIMIT, që  për shkak të vonesave të mëparshme u prodhua shumë vonë, gjë e cila bllokoi shpërndarjen e bazës materiale. Ana dokumentare dhe aktet për sa i përket bazës materiale u miratuan dhe u përgatitën që në vitin 2006, madje u futën si një pikë e veçantë në programet e trajnimit. Baza materiale për shkak të ndryshimeve në Kodin Zgjedhor është mjaft e ndërlikuar dhe kërkon një dokumentacion tepër të hollësishëm dhe deri diku edhe të ngatërruar, ndaj dhe përbën temë në trajnim. 

Kutitë e votimit dhe kutitë e materialeve zgjedhore
Në zgjedhjet vendore 2007, u përdorën 2 kuti votimi dhe një kuti materialesh zgjedhore, ndërsa në QV-të e Bashkisë Tiranë, për shkak se u votua për 4 subjekte, u përdorën 4 kuti votimi dhe 2 kuti materialesh zgjedhore. Kutitë e votimit dhe kutitë e materialeve zgjedhore ishin po ato modele, të përdorura në zgjedhjet e vitit 2005 dhe të prodhuara nga kompania “Code Incorporated”, në Kanada. Gjithashtu, u përdor i njëjti model kodi sigurie për vulosjen e kutive me sekretim me numër serie. Në këto kushte, siguria ishte e një niveli tepër të lartë duke eleminuar pretendimet për ndërhyrje të paligjshme në kutitë e votimit. 
Lloji i timbrimit të zgjedhësve
Një nga pikat më të rëndësishme të Kodit Zgjedhor, që Komisioni i Qendrës së Votimit duhet të zbatojë është moslejimi i votimit të dyfishtë të zgjedhësve duke ndjekur procedurat e verifikimit me anë të timbrimit me lëndë të posaçme. Madje për këtë problem ka patur shumë debate në qarqet politike të diskutimit të ndryshimeve të Kodit Zgjedhor.  KQZ vendosi për llojin e bojës matrikulluese (e dukshme) përpara se të ndryshohej Kodi Zgjedhor, i cili sanksionoi vetëm këtë lloj. Po të mos ishin marrë këto masa dhe të pritej deri në dryshimet ligjore nuk do të kishte kohë për përgatitjen dhe prodhimin e saj në sasinë që duhet. Ky lloj timbrimi përbënte lehtësi për anëtarët e KQV-ve në trajnimin për përdorimin e kësaj forme timbrimi dhe njëkohësisht, për zgjedhësit ishte një procedurë e njohur për t’u identifikuar. Për cilësinë e bojës timbruese pati pretendime nga disa subjekte në proces. KQZ me vendimin nr.1010, datë 07.02.2007, vendosi të kryejë ekspertimin cilësor të saj nga Laboratori i Inspektoriatit Qendror Teknik, i cili e gjeti në parametrat e duhur. 
Dhomat e fshehtësisë për votuesit dhe personat me aftësi të kufizuar 

Në kuadrin e përmirësimit dhe rritjes së kushteve dhe fshehtësisë së votimit, modeli i dhomës së fshehtësisë dhe prodhimi i saj ishin realizuar që në nëntor 2006. KQZ ofroi mundësi votimi, duke shmangur përdorimin e pajisjeve rrethanore në qendrat e votimit dhe njëkohësisht, duke zvogëluar mundësinë e votimit të më shumë se një zgjedhësi, njëkohësisht në një dhomë fshehtësie. Gjithashtu, dhoma e fshehtësisë u ndërtua dhe u vendos në skicë planimetrike të tillë që edhe fshehtësia e votës të garantohej edhe të eleminoheshin në maksimum veprimet e paligjshme me fletët e votimit. KQZ miratoi një model të veçantë të dhomës së fshehtësisë për t’i ardhur në ndihmë personave me aftësi të kufizuar. Ky model u ideua sipas kërkesave të përshtatura nga Fondacioni Shqiptar për të Drejtat e Paaftësisë (FSHDP) dhe nga KQZ u miratua prodhimi i një sasie të konsiderueshme. Në zgjedhjet e datës 18 shkurt 2007, çdo qendër votimi u pajis me 2 dhoma të fshehtësisë dhe në qytetet kryesore edhe me dhomat e fshehtësisë së posaçme për personat me aftësi të kufizuar. Kuptohet që, kjo nuk ka zgjidhur gjithçka në lidhje me të drejtat dhe problemet që paraqesin personat me aftësi të kufizuar, por ishte maksimumi ligjor dhe kohor që mundëm të realizonim. 
Materialet zgjedhore të përgjithshme dhe kancelarike 

KQZ mori të gjitha masat që në ditën e zgjedhjeve, çdo qendër votimi, kudo qoftë vendndodhja e saj, të ishte e kompletuar me të gjitha mjetet kancelarike të nevojshme për mbarëvajtjen e procesit. 

Dorëzimi i materialeve dhe dokumentacionit zgjedhor

Dorëzimi i materialeve dhe dokumentacionit zgjedhor u nda në dy faza. Faza e parë, ishte ajo e datës 20 janar 2007 për shpërndarjen e pjesës së parë të bazës materiale zgjedhore pranë 384 KZQV-ve, që shërben për fillimin e punës së tyre, si regjistrimin e kandidatëve, etj. Kjo shpërndarje tepër emergjente u realizua me bashkëpunimin e jashtëzakonshëm të kompanisë Posta Shqiptare sh.a. 

Faza e dytë, ishte ajo e shpërndarjes së materialeve të votimit (fletë votimi, kuti votimi etj.) Procesi i votimit mund të themi se nuk do të kishte funksionuar pa bashkëpunimin e jashtëzakonshëm të mjeteve të Ministrisë së Mbrojtjes, të cilat janë e vetmja mundësi që KQZ ka për të dërguar në të gjithë territorin e Republikës së Shqipërisë, materialet zgjedhore paraprake, fletët dhe kutitë e votimit njëkohësisht. KQZ, në bashkëpunim me strukturat e Ministrisë së Mbrojtjes, ndërtuan një skemë transporti dhe shpërndarjeje, sipas së cilës u mundësua dërgimi i materialeve zgjedhore në 383 KZQV-të e të gjithave njësive vendore. Sigurisht, që kjo skemë iu përshtat hartës së këtyre njësive dhe infrastrukturës rrugore që duhej përshkruar për arritjen e destinacioneve të përcaktuara.
Mund të thuhet se afatet ligjore të shpërndarjes së bazës materiale zgjedhore nuk u respektuan për shkaqe të pavarura nga KQZ. Edhe pse gjithçka erdhi me vonesë, (që nga miratimi i ndryshimeve ligjore, e për pasojë ngritja e KZQV-ve), regjistrimi i kandidatëve, procesi ankimor parazgjedhor, miratimi i përmbajtjes së fletës së votimit, prodhimi i saj dhe si përfundim; përgatitja dhe shpërndarja e bazës materiale, e rëndësishme është që ky proces u realizua me pasoja negative fare minimale. 
I.1.D.Zhvillimi i procesit të votimit dhe pjesëmarrja  e zgjedhësve në zgjedhje
Nga 384 njësi, më 18 shkurt zgjedhjet nuk u zhvilluan vetëm në 7 njësi zgjedhore (të gjitha komuna dhe asnjë bashki) për të dy organet (kryetar dhe këshill) dhe pikërisht në komunat Arrën të Qarkut Kukës, Komunat Shosh, Shalë, Pult dhe Iballë të Qarkut Shkodër, Komuna Lurë e Qarkut Dibër dhe Komuna Libofsh e Qarkut Fier. Gjithashtu, në komunën Qendër Malësi e Madhe të Qarkut Shkodër, zgjedhjet nuk u zhvilluan për këshillin e komunës, ndërsa në komunën Milot zgjedhjet u zhvilluan vetëm në tre qendra votimi nga 20, që ishin gjithsej. Arsyet e moszhvillimit të procesit ishin kryesisht të karakterit organizativ: mosngritja e komisioneve të qendrave të votimit (Shosh, Shalë, Pult dhe Lurë) nga ana e KZQV-ve, madje, këto KZQV nuk morën në dorëzim as bazën materiale me arsyen se nuk janë ngritur KQV-të; mosrakordim të ndërtimit të qendrave të votimit dhe listave të zgjedhësve nga ana e pushtetit vendor (Arrën, Iballë) dhe probleme teknike në prodhimin e fletëve të votimit vetëm në njësit zgjedhore (Libofsh, Qendër Malësi e Madhe), duke shtuar këtu dhe mungesën e kohës për zgjidhjen e këtyre problemeve në momentin e evidentimit.
Megjithe vendimin qe morri KQZ për fotokopjimin dhe dërgimin e regjistrit të posaëm të çertifikatave të gjendjes civile ai nuk u zbatua nga Njësia Bashkiake nr. 1
Që në orët e para të ditës së votimit, KQZ dhe stafi i tij ka mbajtur kontakte me të gjitha KZQV-të për të marrë informacion në lidhje me fillimin e procesit të votimit. KQV-të përgjithsisht kanë qënë të plota në anëtarësinë e tyre. Probleme ka patur edhe me orarin e votimit, i cili ligjërisht mbyllej në orën 18:00, por ligji sqaron se nëse para QV-së ka zgjedhës që presin për të votuar, votimi vazhdon derisa të votojë edhe zgjedhësi i fundit. Kjo nuk u respektua në disa QV. Problematik u bë Njësia Bashkiake nr. 6 në QV nr. 1867. Kjo qendër votimi nuk u mbyll në orën 6,por votimi u ndërpre për shkak të anomalive, të grumbullimeve të njerëzve, të cilet u futën në qendrën e votimit,kjo ndodhi rreth orës 8,pra dy orë më vonë. KQV nuk kishte respektuar ligjin për të evidentuar sa votues ndodheshin në orën 6. Me vendim te kesaj strukture votimi u mbyll rreth orës 9 dhe pretendimet për këtë qendër votimi u shqyrtuan me ankim.
Në të gjithë pjesën tjetër të vendit, përgjithësisht votimet u zhvilluan në një atmosferë të qetë dhe pa probleme.

KQZ udhëzoi të gjitha KZQV-të të qendronin në gadishmëri të plotë dhe rast pas rasti të merrnin masat e nevojshme dhe të jepnin zgjidhjet e duhura ligjore për vazhdimin e procesit të votimit. Megjithatë, në disa njësi vendore (kryesisht rurale), largësia e QV-ve nga KZQV-ja, e bën tejet të vështirë, që kjo e fundit të ketë një kontroll të plotë mbi ecurinë e procesit të votimit. Ndryshe paraqitet situata në ato njësi, kryesisht bashki, ku KZQV-ja e ka më të lehtë të kontrollojë dhe t’i japë zgjidhje problemeve që lindin ditën e votimit. 

Është për t’u theksuar respektimi i detyrimit ligjor nga ana e forcave të policisë për të qendruar larg ambienteve të QV-ve dhe për të ndërhyrë vetëm në ato raste kur kërkohej ndihma e tyre nga komisionet e qendrave të votimit.
Problemet që u  identifikuara ditën e votimit, mund të veçohen:

· Hapja me vonesë e disa QV-ve;

· Konfuzion në QV-të, për shkak të numrit të madh të komisionerëve në ambientet të vogla;

· Ndërprerje të votimit deri për më shumë se 6 orë;

· Parregullsitë me regjistrat e posaçëm të çertifikatave dhe keqpërdorimi i çertifikatave të lindjes si mjet identifikimi për votim;

· Mosrespektimi i procedurave te identifikimit të zgjedhësve (kontrolli i dokumenteve të identifikimit, përdorimi i bojës për timbrim, firmosja në listën e zgjedhësve, shënimi i numrit të identifikimit në listë, etj.)

· Fenomeni i votimit familjar dhe në grup;

· Mosrespektimi i fshehtësisë së votës;

· Mosplotësimi si duhet i dokumentacionit zgjedhor;
· Ndërhyrja e personave të paautorizuar, veçanërisht e politikanëve, ose edhe e kandidatëve në ambientet e QV-ve.
Këto probleme kërkojnë sensibilizim e të gjithë faktorëve që ndërhyjnë në proces.
Si përfundim, në procesin zgjedhor për zgjedhjet për organet e qeverisjes vendore 2007, numri i zgjedhësve të regjistruar në listën përfundimtare kapi shifrën 2,929,283, zgjedhës, nga të cilët moën pjesë në votim 1,358,186 zgjedhës ose 46.37% e zgjedhësve. Si vota të pavlefshme rezultuan 43,621 ose 3.21% e numrit të përgjithshëm të votave.
I.1.E. Numërimi i votave dhe problemet që u evidentuan 

Procesi i numërimit të votave realizohet nga GNV-të, nën drejtimin e KZQV-së përkatëse. Për ndërtimin e GNV-ve, numrin për çdo KZQV e kemi shpjeguar më sipër. Procesi i numërimit të votave është akti i fundit dhe më kryesori i një procesi zgjedhor. 
Ai përbën finalizimin e të gjithë punës që kryejnë të gjitha organet që ligji i ngarkon me administrimin e zgjedhjeve, duke filluar që nga Komisioni Qendror i Zgjedhjeve si niveli më i lartë dhe deri tek zgjedhësi i fundit. 
Procesi i numërimit realizohet duke dhënë rezultatet për çdo QV dhe rezultatin përfundimtar të njësisë zgjedhore. Pas përfundimit të këtij procesi, zgjedhësit njihen me fituesit e zgjedhjeve, e thënë ndryshe me pushtetarët e rinj vendore.

Në përgjithësi, procesi i numërimit shkoi mbarë dhe rezultatet nuk vonuan. Disa nga bashkitë e mëdha bënë përjashtim, si p.sh: bashkia Gjirokastër, Bashkia Elbasan, Bashkia Fier, Bashkia Durrës, Njësia Bashkiake nr.10 etj, të cilat patën probleme me vonesën e mbylljes së procesit të numërimit. Gjithashtu, probleme në përfundimin e numërimit paraqitën edhe disa njësi zgjedhore, që bllokuan këtë proces kryesisht në kutinë fundit, duke shfrytëzuar maxhorancat në KZQV, pikërisht kur ishte ravijëzuar rezultati. Kjo vinte si ndërhyrje e partive përkatëse ose kandidatëve që kishin propozuar komisionerët. Këta të fundit, sidomos në këtë moment, nuk zbatonin ligjin, por urdhërat e kandidatëve. 
Rasti i cili vlen për tu përmenur është KZQV Komuna Lurë, e cila me vendim me shumicë votash, vendosi të mos realizojë procesin e numërimit të votave.Ky proces u realizua nga KQZ. 
Përvec vendimeve në lidhje me kërkesat ankimore KQZ-së i është dashur të ndërhyjë me akte, për zgjidhjen e situatave të tilla, si pasojë e bllokimit të procesit të numërimit të votave dhe nxjerrjes së rezultatit në disa KZQV.

KQZ ka miratuar 16 akte me objekt: 
1.  Përfundimin e procesit të numërimit nga KZQV-ja dhe/ose 

2.  Administrimin e materialeve dhe dokumentacionit zgjedhor nga   KQZ-ja, për disa njësi zgjedhore si: 

· Bashkia Gjirokastër 

· Bashkia Fier
· Bashkia Elbasan 

· Njësia Bashkiake nr.10
· Komuna Novoselë
· Komuna Golem 

· Komuna Bubullim (2 akte) 

· Bashkia Himarë 

· Komuna Armen
· Komuna Shupenzë  

· Komuna Paskuqan (2 akte) 

· Komuna Hekal 

· Komuna Bushat (2 akte)
· Komuna Lurë
Kur themi 2 akte, kemi parasysh një akt për vazhdimin dhe përfundimin e procesit të numërimit të votave dhe kur nuk u arrit kjo, me një akt të dytë, KQZ vendosi administrimin e dokumentacionit dhe materialeve zgjedhore të KZQV-së, për ta përfunduar vetë këtë proces. Vetëm, për Komunën Paskuqan, KQZ ndërhyri duke nxjerrë 4 akte të tjera dhe pas ankimit të tyre në Kolegjin Zgjedhor, ky i fundit mori 4 vendime.
KQZ ka miratuar 5 akte me objekt administrimin e materialeve dhe dokumentacionin zgjedhor nga KQZ, si dhe numërimin e votave në ambientet e KQZ-së, (për disa njësi zgjedhore hapja e kutive të materialeve zgjedhore dhe kutive të votimit, numërimi i votave dhe nxjerrja e rezultatit të zgjedhjeve, për njësinë përkatëse u bë në KQZ), për njësitë zgjedhore si më poshtë:

· Komuna Paskuqan

· Komuna Hekal



 
· Komuna Bushat

· Komuna Shupenzë
· Komuna Lurë 

Për shkak të shkeljeve ligjore, mangësive dhe bllokimit të punës sidomos në fazën e numërimit, madje në përfundim të procesit të numërimit, KQZ ka marrë disa masa dhe sanksione me karakter administrativ ndaj komisionerëve që shkaktuan këto fenomene.

KQZ ka shkarkuar gjithsej 26 komisionerë (në termin komisionerë përfshihet edhe sekretari), në 4 raste ka vendosur masa me karakter administrativ për 11 komisionerë, dhe për 5 raste, ka vendosur të bëj kallzim penal për 23 komisionerë.

Përsa u takon rezultateve dhe të dhënave më të detajuara në të gjitha elementet statistikore të procesit zgjedhor mund të shihen: vendimi  nr.1811, datë 08.06.2007 “Për shpalljen e rezultatit përfundimtar të zgjedhjeve për organet e qeverisjes vendore të datës 18.02.2007”, botuar në Fletoren Zyrtare nr.71, datë 14 qershor 2007 dhe Buletini i Zgjedhjeve Vendore 2007, miratuar me vendim të KQZ, Nr.1798, datë 23.05.2007.

Procesi i numërimit të votave nga GNV-të u shoqërua me disa probleme, si:

· Vonesë në marrjen në dorëzim të materialeve nga KQV-të 
· Vonesë në fillimin e procesit të numërimit;

· Paqartësi në lidhje me identifikimin si të parregullta të kutive të votimit dhe/ose të materialeve të votimit;
· Identifikimin si të parregullta të kutive të votimit dhe/ose materialeve të votimit, edhe pse ato ishin marrë në dorëzim si të rregullta nga vetë KZQV-ja;

· Konflikte në lidhje me vlefshmërinë e votave;
· Bllokim i përfundimit të numërimit ose mosshpallje të rezultatit;

· Bllokim i të gjithë procesit të numërimit deri edhe me vendim.

I.1. F. Aktet e miratuara

Në funksion të realizimit të zgjedhjeve brenda standarteve të kërkuara, gjatë vitit 2007, KQZ ka miratuar gjithsej 1.876 akte, të cilat ndahen në akte normative (udhëzime) dhe vendime. Për zhvillimin e zgjedhjeve për Organet e Qeverisjes Vendore të Vitit 2007, Komisioni Qendror i Zgjedhjeve ka miratuar gjithsej 1.756 akte. Nga këto 1.139 akte janë miratuar në periudhën parazgjedhore, deri në datën 18.02.2007, në një periudhë rekord të pandeshur më parë, vetëm 7 javë. Përsa i përket objektit, pjesa më e madhe e vendimeve për përgatitjen e zgjedhjeve lidhet me:
a) Emërimet dhe zëvendësimet e komisionerëve zgjedhorë;
b) Miratimin e manualeve zgjedhore;

c) Regjistrimin e subjekteve zgjedhore në KQZ;

d) Miratimin e Fletëve të Votimit për 384 njësitë zgjedhore;

e) Shqyrtimin e raportit të Bordit të Monitorimit të Mediave;
f) Miratimin e VNV-ve;
g) Ankesat parazgjedhore, etj.
Për periudhën 18.02.2007, deri në shpalljen e rezultatit përfundimtar të zgjedhjeve për Organet e Qeverisjes Vendore, KQZ ka miratuar gjithsej 617 akte. 

Theksojmë se, për shkak të ndryshimeve tepër të vonshme u gjendëm përpara problemeve të pandeshura më parë, megjithëse u morën të gjitha masat për të arritur zgjidhje maksimale. Për këto zgjedhje, Komisioni Qendror i Zgjedhjeve miratoi 5 udhëzime, një pjesë e të cilave si pasojë e ndryshimeve të Kodit Zgjedhor dhe 3 Vendime me karakter normativ si më poshtë: 
F1.Udhëzime
Udhëzimi nr. 1, datë 16.01.2007 “Për disa ndyshime dhe shtesa në udhëzimin nr. 11, datë 05.12.2006 të KQZ-së “Për organizimin dhe funksionimin e komisionit të qendrës së votimit për zgjedhjet për organet e qeverisjes vendore”.
Udhëzimi nr. 2, datë 18.01.2007 “Për disa ndryshime dhe shtesa në udhëzimin nr.13, datë 19.12.2006 “Për caktimin dhe përgatitjen e vendit të numërimit të votave, dhe mënyrën e ngritjes së grupeve të numërimit”.
Udhëzimi nr. 3, datë 18.01.2007 “Për disa shtesa në udhëzimin nr.13, datë 19.12.2006 “Për caktimin dhe përgatitjen e vendit të numërimit të votave,  dhe mënyrën e ngritjes së grupeve të numërimit”.
Udhëzimi nr. 4, datë 20.01.2007 “Për miratimin e rregullave për ngritjen e Grupeve të Njoftimit dhe Evidentimit (GNE) dhe procedurën e evidentimit të shtetasve shqiptarë që kanë emigruar jashtë vendit të cilët janë në listën e zgjedhësve”.
Udhëzimi nr. 5, “Për një shtesë në udhëzimin nr. 13, datë 19.12.2006 “Për caktimin dhe përgatitjen e vendit të numërimit të votave, dhe mënyrën e ngritjes së grupeve të numërimit”.
F2.Vendime me karakter normativ
Vendimi nr.74, datë 26.01.2007 “Për caktimin e rregullave që do të zbatohen nga KQV-ja, ditën e votimit për zgjedhjet për Organet e Qeverisjes Vendore të vitit 2007”.
Vendimi nr. 1100, datë 14.02.2007 “Për disa rregulla që duhet të zbatohen në vendin e numërimit të votave, gjatë procesit të numërimit të votave deri në nxjerrjen e rezultatit nga KZQV-ja”.
Vendimi 1139, datë 17.02.2007 “Për dërgimin në KQV-të e njësisë zgjedhore përkatëse, kopje të regjistrit të posaçëm të çertifikatave, përcaktuar në pikën 1 të nenit 181/2 të Kodit Zgjedhor, nga kryetarët e njësive të qeverisjes vendore”.
Këto udhëzime dhe vendime janë vazhdim i punës së KQZ-së, të nisur që në gusht të vitit 2006 e më pas, me daljen e Dekretit të Presidentit të Republikës nr. 5131, datë 02.12.2006. Miratimi i akteve, ka qëllim  përcaktimin në mënyrë të qartë të të gjitha procedurave që duheshin ndjekur nga subjektet dhe komisionet zgjedhore, për të pasur një garë të barabartë dhe për të garantuar zgjedhje të ndershme dhe të drejta. Një pjesë e akteve të miratuara nga KQZ, në periudhën parazgjedhore (14.01.2007-18.02.2007) janë si pasojë e ndryshimit të Kodit Zgjedhor të Republikës së Shqipërisë. Procedura e miratimit të këtyre akteve edhe pse KQZ-ja kishte një kohë të shkurtër në dispozicion, ka qenë tërësisht transparente duke pasqyruar, për aq sa ka qenë e mundur, edhe propozimet e subjekteve zgjedhore.
I.1. G.Trajnimi i Komisionerëve 
Referuar praktikave zgjedhore dhe faktit konkret që trajnimi i anëtarëve të komisioneve zgjedhore të niveleve të dyta dhe të treta është jo vetëm e nevojshme, por domosdoshmëri, ligjvënësi në Kodin Zgjedhor aktual ka përcaktuar procedurën për zhvillimin e kurseve të trajnimit me ta (neni 29, pika 6 e Kodit Zgjedhor).

Sa më sipër, duke iu përmbajtur parimit se orientimi ndaj ligjit zgjedhor dhe procedurave tekniko-ligjore, të parashikuara në të është thelbësore, në administrimin e zhvillimit të programeve të trajnimit, KQZ ndërtoi strategjinë dhe hartoi projektet përkatëse, si dhe përcaktoi hapat që duheshin marrë për zbatimin dhe realizimin e tij.

G1.Strategjia e trajnimit
Në projektet e miratuara nga KQZ që në vitin 2006, dhe të përmirësuara me manualet dhe udhëzimet përkatëse synohej:

1. Zhvillimi i programeve cilësore të trajnimit (përdorimi i mjeteve dhe metodave didaktike bashkëkohore dhe metodave praktike) me anëtarët e emëruar në këto komisione;

2. Ngritjen e nivelit profesional të anëtarëve të KZQV-ve, KQV-ve&GNV-ve dhe kapaciteteve të tyre administruese (rritja dhe përforcimi i njohurive mbi Kodin Zgjedhor dhe aktet nënligjore të nxjerra nga KQZ-ja), në funksion të efektivitetit, profesionalizmit, paanshmërisë dhe përgjegjshmërisë në punën e tyre;

3. Rritja e nivelit të pjesëmarrjes së anëtarëve të komisioneve zgjedhore në programet e trajnimit, jo vetëm si element primar që garanton rezultatin e kërkuar, por edhe si kriter ligjor i përcaktuar në Kodin Zgjedhor (neni 29, pika 6 e tij). 

G2.Zhvillimi i procesit të trajnimit

Ju bëjmë me dije se në ndihmë të anëtarëve të KZQV-ve u zhvilluan 3 programe trajnuese, e ndarë kjo sipas fazave, ku kalonte procesi zgjedhor. 

1- Për sa i takon zhvillimit të  programit të parë të trajnimit me anëtarët e   KZQV-ve, vlen të theksohet se temat e fokusuara ishin:
· Sistemi i zgjedhjeve vendore,

· Parime pune të KZQV-së,

· Regjistrimi në KZQV i kandidatëve për kryetar    bashkie/komune,

· Regjistrimi në KZQV i listës shumemërore të këshillave vendorë,
· Njohja dhe familjarizimi me të gjitha modelet e punës. 
Në këtë kuadër, u prodhua Manuali i KZQV-së, Pjesa e Parë, përmbajtjen e të cilit KQZ e kishte përgatitur, shqyrtuar dhe miratuar  që në vitin 2006 në zbatim të dispozitave të Kodit Zgjedhor. KQZ mori të gjitha masat për shpërndartjen e Manualit të KZQV-ve, partive politike, organizmave vendas dhe të huaja . 

Mund të themi se programi i trajnimit, i zhvilluar nga stafi i KQZ-së, (trajnuesit e përzgjedhur, sipas një procedure krejtësisht transparente, të cilët kishin eksperiencë dhe ishin të specializuar në këtë fushë), me anëtarët e KZQV-ve, arriti parametrat e një trajnimi cilësor. Këtë proces e ndihmoi më së miri edhe gjithë baza logjistike dhe trajnuese (Manuali i KZQV-së, Pjesa e Parë, udhëzime dhe vendime të KQZ-së për këtë proces, si dhe modelet përkatëse të regjistrimit të subjekteve zgjedhore të miratuara nga KQZ-ja), e vënë në dispozicion të anëtarëve të KZQV-ve, që para zhvillimit të programit të trajnimit. Në programin e parë të trajnimit me anëtarët e KZQV-ve, u zhvillua edhe testi kualifikues i parashikuar për ta. 

                          Pjesëmarrja në programin e parë të trajnimit, të zhvilluar më datë             22 dhe 23 Janar 2007, ishte 67 %. 

2- Tematika, e trajtuar në programin e dytë të trajnimit, fokusohej në:

· Procedurat për ngritjen e KQV-ve dhe verifikimin e tyre,

· Shpalljen e listës përfundimtare të zgjedhësve,

· Caktimin e vendndodhjes së numërimit të votave,

· Dërgimin e materialeve zgjedhore nga KQZ-KZQV-KQV.

Programi i dytë i trajnimit u shoqërua edhe me shpërndarjen e materialeve trajnuese anëtarëve të KZQV-ve para zhvillimit të programit të trajnimit (Manuali i KZQV-së, Pjesa e Dytë, i miratuar nga KQZ-ja, si dhe nxjerrja nga KQZ-ja të udhëzimeve apo vendimeve për këtë fazë të procesit zgjedhor). 

Pjesëmarrja në programin e dytë të trajnimit të zhvilluar më datë         31 Janar 2007 dhe 1 Shkurt 2007, ishte 70 %. 

3- Temat e listuara për programin e tretë të trajnimit, kryesisht ishin:

· Veprimet e KZQV-së para dhe kryesisht në ditën e zgjedhjeve,

· Veprimet e KZQV-së gjatë procesit të numërimit të votave,

· Nxjerrja e rezultatit të zgjedhjeve nga KZQV-ja,

· Dërgimin e materialeve zgjedhore nga KZQV-ja në KQZ.
Manuali i KZQV-së, Pjesa e Tretë, i miratuar nga KQZ-ja në thelb ishte komentar i procedurave të Kodit Zgjedhor, për pjesën më kulmore të këtij procesi dhe si i tillë teknikat e përdorura në këtë manual ishin të thjeshta dhe të kuptueshme për komisionerët e këtij niveli. Gjatë seancave të trajnimit u përdorën veprime konkrete për imitimin e procedurave, ku kalonte procesi zgjedhor, kryesisht në vendin e numërimit të votave. 

Pjesëmarrja në programin e tretë të trajnimit, të zhvilluar më datë 6 dhe 7 Shkurt 2007, arriti rreth 80 %. 

4- Program trajnues sipas një skeme të qartë u zhvillua edhe me komisionerët e nivelit të tretë KQV-ve në hapësirën kohore një javë para ditës së zgjedhjeve deri një ditë para ditës së zgjedhjeve.

Kryesisht në programin e trajnimit të zhvilluar me anëtarët e KQV-ve u trajtuan gjerësisht procedurat që duheshin ndjekur një ditë para ditës së zgjedhjeve, para hapjes së QV-së në ditën e zgjedhjeve, procedurat e votimit dhe procedurat pas mbylljes së QV-së. Në ndihmë të anëtarëve të KQV-së, u përgatit dhe u shpërnda këtyre komisionerëve Manuali i KQV-së, i cili në mënyrë të detajuar zbërthente procedurat e parashikuara në Kodin Zgjedhor.

Pjesëmarrja  e komisionerëve të KQV-së në programin e trajnimit në shkallë vendi ishte në nivel jo të kënaqshëm (rreth 40 %), arsyet e të cilës do t’i trajtojmë më poshtë. 

5- Gjithashtu, program trajnues u zhvillua edhe me anëtarët e Grupeve të Numërimit të Votave në ditën e zgjedhjeve, para se të fillonte procesi i numërimit të votave nga trajnuesit e KQZ-së. Këta trajnues shërbyen edhe si punonjës teknik në ndihmë të Sekretarit të KZQV-së për të përcjellë në kohën e duhur dhe me transparencë të plotë rezultatet e herëpashershme të çdo njësie zgjedhore. Pavarësisht, detyrës specifike ata ndihmuan realisht këtë proces delikat të numërimit të votave me asistencën e tyre teknike të vazhdueshme në këtë drejtim.

Në dispozicion të anëtarëve të këtij niveli ishte edhe Udhëzuesi për Numërimin e Votave nga Grupi i Numërimit, i miratuar dhe prodhuar enkas për këtë procedurë, ku trajtoheshin në mënyrë korrekte dhe ligjore të gjitha veprimet e grupit të numërimit, për çdo fazë ku kalonte procesi në vendin e numërimit të votave. 
G.3.Trajnimi në përsëritje
Procesi i trajnimit në zgjedhjet e përsëritura për disa njësi të qeverisjes vendore dhe kryesisht për zgjedhjet e ripërsëritura në Komunat Shalë dhe Pult pati problematikën e vet, gjithsesi vlen të theksohet prezenca e fuqishme e inspektorëve të KQZ-së, të cilët bën të mundur trajnimin e komisionerëve të QV-ve në kohën e shpërndarjes së bazës materiale zgjedhore nga KQZ – KZQV dhe nga KZQV – KQV.  Këta inspektorë dhanë ndihmesën teknike ligjore të pakursyer gjatë ditës së zgjedhjeve deri në përfundim të procesit zgjedhor në këto njësi zgjedhore (fakt i cili u vërtetua me rregullshmërinë e procesit të votimit në përgjithësi dhe atë të numërimit të votave në veçanti).

G4.Problematika e trajnimit
Megjithëse KQZ-ja, ka njoftuar në median e shkruar dhe elektronike për çdo program trajnues të rradhës, në kohën e duhur të gjitha partitë politike të cilat kishin anëtarët e tyre në komisionet vendore, vetë KZQV-të, si dhe strukturat lokale pranë prefekturave të çdo qarku, sipas një skeme të qartë trajnimi (ku saktësohet vendi i trajnimit, ora kur do zhvillohej trajnimi, si dhe komisionet zgjedhore përkatëse pjesëmarrëse në trajnim, u vërejtën këto mangësi:

· Mungesa e njoftimit nga partitë politike lidhur me anëtarët e emëruar të KZQV-ve, KQV-ve dhe GNV-ve për  t’i sjellë ata në programin e trajnimit,
· Mungesë komunikimi midis KZQV-ve dhe degëve të partive politike lidhur me njoftimin e komisionerëve për programet  e  trajnimit,
· Emërimi me vonesë, tej afateve të parashikuara në ligj, i anëtarëve  të KQZV-ve, KQV-ve dhe GNV-ve,
· Ndryshimet radikale të anëtarëve të KZQV-ve, KQV-ve dhe GNV-ve të propozuara më parë nga partitë politike, ndryshime këto edhe pas trajnimit të kryer prej tyre (është e patolerueshme që komisionerët e trajnuar të zëvendësohen nga partitë politike në këtë fazë të procesit).

· Anëtarë të Grupeve të Numërimit, të cilët ditën e votimit ishin edhe anëtarë të  KQV-ve, në shumë raste për shkak të lodhjes së tyre e kishin të pamundur marrjen e trajnimit në orarin e caktuar,
· Mossjellja e komisionerëve në kohën e duhur për shkak të identifikimit të tyre nga partitë politike kundërshtare,
· Trajnimi i kryer nga vetë partitë politike sipas mënyrave të tyre konfliktuale,
· Niveli mjaft i ulët arsimor i komisionerëve të emëruar dhe shpeshherë natyra e tyre konfliktuale.

Së fundi, mund t’Ju themi se niveli jo i mirë i prezencës së komisionerëve zgjedhorë (për sa i takon pjesëmarrjes dhe nivelit të tyre arsimor), në programet e trajnimit të zhvilluara me ta, të emëruar respektivisht nga KQZ-ja dhe KZQV-të përkatëse ndikoi negativisht në administrimin korrekt të procesit zgjedhor në disa KZQV, KQV dhe GNV.

G5.Monitorimi i trajnimit nga media dhe vëzhgues të huaj
Procesi i trajnimit me anëtarët e KZQV-ve, KQV-ve dhe GNV-ve u ndoq dhe u pasqyrua në media të ndryshme. Po kështu vëzhgues vendas, të huaj të OSBE/ODIHR kanë monitoruar këtë program trajnimi në rrethe të ndryshme dhe e kanë vlerësuar atë.

Shefi i Misionit të Vëzhgimit të Zgjedhjeve të OSBE/ODIHR, Ambasadori Grunet, monitoroi personalisht punën e stafit të KQZ-së në përgatitjen e bazës logjistike të trajnimit dhe manualeve të përdorimit. Kjo punë u vlerësua pozitivisht, ndërkohë që pati vërejtje për vonesat që paraqitnin partitë në ngritjen e komisioneve zgjedhore.
I.1.H. Procesi ankimor
Për procesin zgjedhor vendor të 18 shkurtit 2007, në KQZ janë paraqitur 316 kërkesa ankimore gjithsej. Procesi ankimor ndahet në dy periudha, parazgjedhore dhe paszgjedhore. Fluksi më i madh i ankimimeve i takon periudhës paszgjedhore, por edhe në periudhën parazgjedhore duke marrë parasysh kohën e pakët në dispozicion, numri i ankimimeve mund të quhet reletivisht i lartë. Edhe ky qe një fenomen që ndikoi në punën e KQZ për përgatitjen e procesit, sepse na shkaktoi jo pak vonesa. Ndërsa numri tepër i lartë i kërkesave ankimore në periudhën paszgjedhore dhe procedurat e shqyrtimit janë shkaku kryesor i vonesave disa mujore në shpalljen e rezultatit. Kjo është një çështje e sistemit ankimor, dmth se duhet ndryshuar sistemi dhe jo procedurat në mënyrë që të zvogëlohen vonesat.

H1. Procesi ankimor parazgjedhor

Në Komisionin Qendror të Zgjedhjeve, për periudhën parazgjedhore, dmth, nga dita e shpalljes së datës së zgjedhjeve e deri më 18 shkurt 2007, janë paraqitur gjithsej 56 kërkesa ankimore.

Nga 56 kërkesat ankimore të paraqitura:
· Për 35 kërkesa ankimore është vendosur pranimi për shqyrtim prej KQZ-së.

· Për 16 kërkesa ankimore është vendosur mospranimi për shqyrtim.

· Për 5 kërkesa ankimore është vendosur kthimi për plotësim, por  nuk janë plotësuar dhe shqyrtuar.

Nga 35 kërkesat ankimore të pranuara për shqyrtim:
· Për 15 kërkesa ankimore është vendosur pranimi i ankimit dhe ndryshimi i vendimit të KZQV-së. 

· Për 17 kërkesa ankimore është vendosur rrëzimi i ankimit dhe lënia në fuqi e vendimit të KZQV-së.

· Për 3 kërkesa ankimore është vendosur pushimi i shqyrtimit.  

H2. Procesi ankimor paszgjedhor

Në periudhën paszgjedhore në Komisionin Qendror të Zgjedhjeve janë paraqitur gjithsej 260 kërkesa ankimore.

Nga 260 ankimet e paraqitura:
· Për 134 ankime është vendosur pranimi për shqyrtim prej KQZ,
· Për 101 ankime është vendosur mospranimi për shqyrtim,
· Për 25 ankime është vendosur kthimi për plotësim. 

Nga 134 ankimet e pranuara për shqyrtim:
· Për 36 ankime është vendosur pranimi i ankimit dhe ndryshimi i vendimit të KZQV-së, 

· Për 94 ankime është vendosur rrëzimi i ankimit dhe lënia në fuqi e vendimit të KZQV-së, 

· Për 4 ankime është vendosur pushimi i shqyrtimit.

I.2. Përsëritja e zgjedhjeve
Pas përfundimit të procesit ankimor, KQZ bëri bilancin e njësive zgjedhore për të cilat zgjedhjet duheshin përsëritur. Kjo përsëritje vinte për shkak të moszhvillimit të procesit zgjedhor në disa njësi zgjedhore dhe të pavlefshmërisë së vendosur nga KQZ apo nga Kolegji Zgjedhor.

I.2.A. Përsëritja e zgjedhjeve në 20 njësi vendore
Komisioni Qendror i Zgjedhjeve me vendimin nr.1683, datë 22.04.2007 vendosi përsëritjen e zgjedhjeve në njësitë zgjedhore në të cilat zgjedhjet ishin shpallur të pavlefshme, më datën 06.05.2007. Pavlefshmëria kishte ardhur për shkak të moszhvillimit të procesit zgjedhor më 18 shkurt, siç e kemi përmendur më lart ose të shpalljes së pavlefshëm të procesit të zhvilluar, nga KQZ ose Kolegji Zgjedhor. Data e përsëritjes së zgjedhjeve u caktua nga KQZ, pas përfundimit të të gjithë procesit ankimor në KQZ dhe Kolegjin Zgjedhor, për të gjitha njësitë në të njëjtën datë. Zgjedhjet u përsëritën në këto njësi: Komunat Shosh, Shalë, Pult, Iballë të Qarkut Shkodër, Komuna Arrën të Qarkut Kukës, Komuna Milot të Qarkut Lezhë, Komuna Lurë të Qarkut Dibër dhe Komuna Libofsh të Qarkut Fier, për të dy organet në Komunat Qendër Malësi e Madhe të Qarkut Shkodër dhe Qendër - Çlirim të Qarkut Fier, vetëm për këshillin e komunës, ndërsa në komunat Bushat, Kelmend të Qarkut Shkodër, Komunat Shupenzë, Komsi të Qarkut Dibër, Komuna Kodovjat të Qarkut Elbasan, Komuna Hekal të Qarkut Fier, Komuna Voskop të Qarkut Korçë, Komuna Gjerbës të Qarkut Berat, Komuna Qendër Vlorë të Qarkut Vlorë, si dhe Njësia Bashkiake nr.10 të Qarkut Tiranë, vetëm për kryetar. Për zgjedhjet në këto 20 njësi zgjedhore, nga listat e përgatitura  për datën 18.02.2007, rezultuan të regjistruar 105.606 zgjedhës, të ndarë në 216 qendra votimi. Nga këta, morën pjesë në votime 45.755 votues ose 43.33% e zgjedhësve të regjistruar në listë. KQZ mori të gjitha masat dhe për një periudhë dy javore përgatiti të gjitha kushtet për një proces të rregullt.  

Procesi i trajnimit në zgjedhjet e përsëritura pati edhe kjo problematikën e vet. Gjithsesi, vlen të theksohet prezenca e fuqishme e inspektorëve të  KQZ-së dhe inspektorëve rajonale në të gjitha njësitë ku do të përsëriteshin zgjedhjet. KQZ mori masat që për çdo KZQV të kishte një inspektor të saj nga momenti i dërgimit të bazës materiale e deri në përfundim të numërimit dhe nxjerrjes së rezultatit. Asistenca me inspektorë të KQZ-së bëri të mundur trajnimin e komisionerëve zgjedhorë të këtyre njësive vendore në kohën e shpërndarjes së bazës materiale zgjedhore nga KQZ - KZQV dhe nga KZQV - KQV, në shpërndarjen e kësaj baze. Gjithashtu, ndihma teknike ligjore e pakursyer e këtyre inspektorëve gjatë ditës së zgjedhjeve, deri në përfundim të procesit zgjedhor në këto njësi zgjedhore, dha rezultatet pozitive më të mira të mundshme (fakt i cili u vërtetua me rregullshmërinë e procesit të votimit në përgjithësi dhe atë të numërimit të votave në veçanti për këto njësi zgjedhore). Vlerë të madhe pati puna e tyre, në informimin direkt të KQZ-së dhe zgjidhjen e situatave bllokuese gjatë votimit apo numërimit, si në njësitë zgjedhore Bushat, Libofsh, Qendër - Vlorë, Hekal dhe Lurë. 
Vlen të theksohet se probleme u paraqitën në komunat Shalë, Pult dhe Lurë. Në komunën e Lurës nuk u zhvillua procesi i numërimit të votave, madje KZQV Komuna Lurë, pa asnjë shkak ligjor, mori vendim që të mos numërojë votat. Me ndërhyrjen tonë, ky proces u zhvillua në KQZ, e cila nxori edhe rezultatin. Në komunën e Shalës nga 10 qendra votimi nuk u hapën 2 qendra duke mos zhvilluar votimin. Ndërsa në komunën Pult, nga 6 qendra votimi nuk u hap një qendër, dhe nuk u numëruan 4 të tilla duke dëmtuar rëndë edhe materialin zgjedhor. Për këto dy komuna u shpall pavlefshmëria dhe zgjedhjet u përsëritën.
Në KQZ, për procesin e zgjedhjeve të përsëritura të 6 majit u paraqitën 9 kërkesa ankimore. Të gjitha këto u shqyrtuan nga ana jonë dhe përfundimisht edhe pas shqyrtimit në Kolegjin Zgjedhor zgjedhjet u konsideruan të pavlefshme vetëm në dy njësi zgjedhore. 

I.2.B.Përsëritja e zgjedhjeve në 2 njësi vendore
Me vendimin nr. 1797, datë 23.05.2007, KQZ vendosi përsëritjen e zgjedhjeve në dy njësi zgjedhore, të dyja të Qarkut Shkodër. Në komunën Shalë, për të dy organet dhe në komunën Pult, vetëm për kandidatët për kryetar. KQZ, mori të gjithat masat dhe përgatiti procesin në një periudhë 10 ditore. Theksojmë se, në këto dy njësi sipas listave të përgatitura për datën 18 shkurt rezultonin të regjistruar 4.831 zgjedhës të ndarë në 16 qendra votimi. Në votime morën pjesë 2.223 votues ose 46.02% e zgjedhësve. Në këtë proces, KQZ u impenjua me të gjitha burimet e saj njerëzore dhe infrastrukturore. Që nga momenti i shpërndarjes së bazës materiale inspektorët e KQZ-së u vendosën në çdo qendër votimi dhe KZQV. Ata shoqëruan dërgimin e kësaj baze nga KQZ e deri në çdo QV, trajnuan komisionerët, mbikëqyrën gjatë gjithë ditës procesin e votimit në të gjitha QV-të, kthimin e bazës materiale dhe procesin e numërimit e të nxjerrjes së rezultatit. Megjithëse nuk ishte detyrim ligjor i KQZ-së, këto masa u morën me qëllim që procesi të mos dështonte përsëri. Një ndihmesë të madhe dhanë edhe organet e policisë së shtetit në ruajtjen e rendit dhe të qetësisë, si dhe në shoqërimin e bazës materiale zgjedhore. Gjithashtu, një kontribut të cmuar dha edhe Prezenca e OSBE, me pajisje logjistike të ndërlidhjes dhe me vëzhgues. 
Në KQZ, për procesin e zgjedhjeve të përsëritura të 3 qershorit nuk u paraqit asnjë kërkesë ankimore. Në këto kushte, pas kalimit të afatit të ankimit, KQZ shpalli rezultatin përfundimtar të zgjedhjeve. Edhe ky vendim nuk u ankimua nga ndonjë subjekt zgjedhor duke mbyllur kështu një nga proceset më të vështira zgjedhore të gjithë periudhës së zhvillimit të zgjedhjeve demokratike në Shqipëri. 
I.3.Strategjia e KQZ për edukimin dhe ndërgjegjësimin e zgjedhësve
Fushata e edukimit zgjedhor të shtetasve, buron nga Neni 29, pika 1 dhe 6 e Kodit Zgjedhor të Republikës së Shqipërisë. Kjo fushatë, përtej detyrimit formal dhe  ligjor, u ndërtua dhe ekzekutua në bazë të strategjisë së KQZ-së për Marrëdhëniet me Publikun, miratuar me Vendimin nr. 79, datë 27.09.2006 të KQZ-së. 
Fushatat e subjekteve zgjedhore ishin tepër të fuqishme, megjithatë, fushata jonë nuk u sfumua për këtë. Kjo për faktin se u përqëndrua në pika të tilla, për të cilat subjektet nuk ishin të interesuara e për këtë shkak  mirëprit nga publiku.
Zbatimi i kësaj fushate kishte për qëllim pajisjen e shtetasve me informacion zgjedhor në Zgjedhjet për Organet e Qeverisjes Vendore, rritjen e pjesëmarrjes në votime jo vetëm në numër, por dhe cilësisht. Ky komponent ka qënë dhe mbetet gjithmonë në qendër të vëmendjes të institucionit tonë. Për këtë është e nevojshme që të gjenden gjithmonë forma, mënyra e rrugë të reja për komunikimin me publikun.
Qëllimi i kësaj fushate ishte, jo vetëm nxitja e shtetasve për të votuar si  një detyrim madhor i KQZ, por edhe shpjegimi i mënyrës së votimit, pasi këto zgjedhje në këtë drejtim ishin më të ndërlikuara. Duke filluar që nga sqarimi i zgjedhësve përsa i takon dokumenteve të identifikimit, orientimi në QV e deri te votimi me katër fletë votimi në Bashkinë Tiranë.
Në këto zgjedhje vendore risitë ishin disa, por si më të rëndësishmet mund të nënvizohen:

- Gjetja dhe përdorimi për të parën herë e një slogani e pikërisht "Vota Juaj-Vullneti Juaj", si pika bazë e komunikimit dhe marrëdhënies me shtetasit që gëzonin të drejtën e votës;
- Konceptimi i logos për këto zgjedhje vendore, fakt që mundësoi krijimin e një imazhi unik, u dallua lehtësisht nga çdo individ, si në format e shkruara ashtu dhe si simbol identifikues gjatë transmetimit të njoftimeve në formatin elektronik, pra televiziv.
- Strategjia erdhi me forma dhe mjete të tilla komunikimi, të cilat ndihmuan ndjeshëm në krijimin e një atmosfere optimiste, duke i dhënë kështu një tjetër imazh procesit.
- Kalimi nga një projekt pilot, në lidhje me edukimin zgjedhor të pakicave kombëtare që jetojnë në territorin e vendit tonë, në një projekt standard, si projekt i përhershëm për KQZ-në, për të përmbushur kështu detyrimet që burojnë në këtë drejtim, nga nënshkrimi i Marrëveshjes së Stabilizim-Asociimit dhe marrëveshjeve të tjera të ratifikura dhe nga Kuvendi i Shqipërisë. 

Gjithsesi, KQZ-ja ia doli të përmbyllë një fushatë sensibilizuese të suksesshme, e cila dha rezultate të kënaqshme.
 I.4 Fushata Zgjedhore dhe Media
Fushata zgjedhore e zgjedhjeve për Organet e Pushtetit Vendor të 18 shkurtit 2007, u zhvillua përgjithësisht e qetë dhe pa probleme. Fillimisht fushata startoi që në dhjetor 2006, për shkak të shpalljes së datës së parë të zgjedhjeve. Duke qënë së fushata rifilloi me datën e re të zgjedhjeve mund të konsiderohet si më e gjata në historinë e zgjedhjeve. Në nenin 133 të Kodit Zgjedhor, parashikohet se fushata fillon 30 ditë para datës së zgjedhjeve dhe përfundon në orën 24:00, të ditës së premte para datës së zgjedhjeve.

Gjatë gjithë fushatës zgjedhore nuk pati pretendime të mëdha për shkelje të konsiderueshme të ligjit apo për parregullsi nga ana e subjekteve pjesëmarrëse në zgjedhje.

KQZ-ja shqyrtoi të paktën dy kërkesa të subjekteve respektive PS dhe PD, por pa marrë vendim përkatës, sepse palët kërkesat i paraqitën shumë vonë dhe nuk sollën provat përkatëse. Kryesisht, pati pretendime nga subjekte të ndryshme që lidheshin me shkeljen e rregullave të të bërit propagandë zgjedhore, shfrytëzimin e burimeve shtetërore gjatë fushatës zgjedhore, etj. Por këto mbeten më shumë në kufijtë e deklarimeve. 

Një pengesë e përsëritur për KQZ, është fakti se subjektet zgjedhore i fillojnë fushatat para afatit të sanksionuar në ligj dhe KQZ nuk ka kompetenca të ndërhyjë.

I.4.a Pasqyrimi i procesit zgjedhor në media
Si asnjëherë më parë, në përfundim të zgjedhjeve për organet e qeverisjes vendore të vitit 2007, u pa një nivel tepër i kënaqshëm, sa i takon pasqyrimit të fushatës zgjedhore nga media. KQZ-ja në zbatim të dispozitave të Kodit Zgjedhor ngriti Bordin e Monitorimit të Mesmedias (BMM), i cili përgatiti dhe solli çdo ditë në KQZ raporte të detajuara, sipas kërkesave dhe standardeve të vendosura nga KQZ-ja.

Komisioni shqyrtoi çdo javë raportet e BMM-së dhe duke marrë në konsideratë apo verifikuar nëpërmjet inspektorëve rajonalë të gjitha rastet kur u shprehën ankesa prej subjekteve zgjedhore, por dhe masat që propozoheshin nga vetë Bordi. 

Theksojmë se, rregullorja e Bordit dhe Marrëveshja Ndërinstitucionale me KKRT, ishin miratuar dhe nënshkruar që në vitin 2006. KQZ ka miratuar 7 akte në lidhje me këtë proces. Së pari, u caktua koha e transmetimit dhe e pasqyrimit të fushatës zgjedhore me: 
· Vendimin nr.30, datë 19.01.2007 “Për caktimin e kohës së transmetimit të fushatës zgjedhore të partive politikë të regjistruara në KQZ, në Radiotelevizionin Publik”. 
Gjithashtu, çdo javë u shqyrtuan raportet e BMM me masat përkatëse.
· Vendimi nr.88, datë 27.01.2007 “Për shqyrtimin e raportit të Bordit të Monitorimit të Medias për datën 22.01.2007 deri në datën 25.01.2007”.
· Vendimi nr.954, datë 03.02.2007 “Për shqyrtimin e raportit të Bordit të Monitorimit të Medias, pёr datёn 25.01.2007 deri nё datёn 01.02.2007”.
· Vendimi nr.1065, datë 10.02.2007 “Për shqyrtimin e kёrkesёs sё Partisё Aleanca Demokratike “Për kompensim kohe nga operatorët televizivë”.

· Vendimi nr.1066, datë 10.02.2007 ”Për shqyrtimin e kёrkesёs sё Partisё Socialdemokrate të Shqipërisë “Për kompensim kohe nga operatorët televizivë”.
· Vendimi nr.1067, datë 10.02.2007 “Për shqyrtimin e raportit të Bordit të Monitorimit të Medias, pёr datёn 01.02.2007 deri nё datёn 08.02.2007”. 

· Vendimi nr.1111, datë 15.02.2007 “Për shqyrtimin e raportit të Bordit të Monitorimit të Medias, pёr datёn 08.02.2007 deri nё datёn 14.02.2007”.
KQZ vendosi për kompensime të ndryshme në kohë mediatike, nga monitorë të ndryshëm në favor të subjekteve të dëmtuara, por gjithmonë komform raportimeve të Bordit.

Vlen të vlerësohet puna e anëtarëve të këtij organizmi, ndihmës e të përkohshëm zgjedhor, për nivelin e lartë të profesionalizmit, pasqyrimin me vërtetësi dhe konsensusin e treguar në punën e tyre.
Në përfundim mund të thuhet se, në zgjedhjet për organet e qeverisjes vendore 2007 u arrit të ruhej një pasqyrim i balancuar i aktiviteteve të të gjitha subjekteve zgjedhore, sipas përcaktimeve në Kodit Zgjedhor. Ky fakt vjen edhe në vëmendje të raporteve paraprake, por dhe atë përfundimtar të Misionit të Vëzhgimit të ODHIR-it, i cili midis të tjerave citon se gjatë fushatës zgjedhore, “mbështetur në konstatimet e BMM-së, KQZ-ja urdhëroi operatoët kryesorë televizive, përfshirë TVSH-në, të korrigjojë pabarazinë në pasqyrimin në favor të të dy partive kryesore dhe se BMM-ja, në përgjithësi, e përmbushi mandatin e vet dhe e ndihmoi KQZ-në në identifikimin e shkeljeve të Kodit Zgjedhor nga media”.


I.5. Akreditimi i Vëzhguesve jopartiak vendas dhe 


      të huaj
Gjatë zbatimit të procedurave për akreditimin e vëzhguesve, KQZ ka përgatitur 28 projektvendime me objekt miratimin e po aq kërkesave për akreditim vëzhguesish.

Në vëzhgimin e zgjedhjeve për Organet e Qeverisjes Vendore 2007 u angazhuan 14 OJF vendase, 7 prej të cilave në Koalicionin e Vëzhguesve Vendorë me një numër prej  3.748 vëzhguesish dhe          4 organizma të huaja, të cilat aktivizuan 402 vëzhgues duke shënuar një rritje të ndjeshme të vëzhguesve (gati dy herë më shumë) krahasuar me zgjedhjet vendore 2003. 
Ndërsa në zgjedhjet e përsëritura më datë 06 Maj 2007 në disa njësi zgjedhore, u angazhuan Koalicioni i Vëzhguesve Vendor me 17 vëzhgues, përfaqësia e OSBE-së me 38 vëzhgues dhe Trupi Diplomatik i akredituar ne Tiranë me 6 vëzhgues. Këto të fundit, u angazhuan veçanërisht nga OSBE dhe Ambasada e SHBA, të cilët u treguan të gatshëm të dërgonin vëzhguesit e tyre në zonat më problematike pasi KQZ shprehu shqetësimin për mbarëvajtjen e zgjedhjeve në disa komuna si rezultat i përplasjeve të forta midis kandidatëve, siç ishte p.sh: rasti i Bushatit. 
Vlen të përmendet angazhimi i OSBE-së, me vëzhgues edhe në përsëritjen e fundit të zgjedhjeve për organet e qeverisjes vendore, ato të 3 qershorit në komunat e Shalës dhe Pultit, Qarku Shkodër.
Vëzhguesit e angazhuar me datë 18 SHKURT 2007 
	       OJF / Organizatë                                                  

	Vendase

	Koalicioni i Vëzhguesve Vendorë                                        
                            3230

          Shoqata për Kulturë Demokratike
          Shoqata për Gratë dhe Fëmijët-Qendra Kombinat

Gruaja për Veprim Global

KRIIK-Albania

Këshilli Rinor Shqiptar

Lëvizja “Mjaft“

          Instituti Shqiptar për Sistemin e Zgjedhjeve

	Komiteti Shqiptar i Helsinkit                                                                                 150

	Shoqata Kombëtare Demokracia dhe Zhvillimi Social e Publik                          16            

	  Shoqata Miqësi dhe Bashkëpunim me Europën



           20

	  Grupi Shqiptar për të Drejtat e Njeriut                                                                    82

	Instituti i për të Drejtat e Njeriut dhe Minoriteteve

                                  6

	Fond. Shqip. për të Drej. e Pers. me Aftësi të Kufizuara                                            70

	MJAFT








                   145

	NDI                                                                                                                      29

	Totali Vëzhgues Vendas                                                                                   3748

	

	Të Huaja

	MVZ OSBE/ODIHR                                                                                               345  

	Asamblea Parlamentare e KE






          15

	Komisione Zgjedhore të Huaja                                                    

          42

Sekretariati i Komisionit Qendror të Kosovës

Komisioni Shtetëror i Zgjedhjeve Maqedoni

	Totali Vëzhgues te Huaj                                                                                      402

	

	TOTALI                                                                                                               4150



I.6.Marrëdhëniet me Organizmat Ndërkombëtare
Veprimtaria e Komisionit Qendror të Zgjedhjeve, gjatë gjithë procesit zgjedhor, në marrëdhëniet me organizmat ndërkombëtare të interesuara dhe për zgjedhjet të vëzhguesve, është përqendruar në mbajtjen e kontakteve me organizmat e huaja dhe vendase të interesuara në mbarëvajtjen e procesit zgjedhor si dhe në vëzhgimin e tij.
Subjekteve të përfshira në misionet e vëzhgimit iu vunë në dispozicion fashikuj me të gjitha aktet nënligjore të nxjerra nga KQZ, në lidhje me zgjedhjet si dhe gjithë informacioni i mundshëm në funksion të lehtësimit të misionit të tyre si p.sh:                                        

1- Vendimet dhe udhëzimet e KQZ-së;

2- Përmbajtjen e fletëve të votimit dhe tabelave të rezultateve;

3- Të dhëna për KZQV-të dhe VNV-të (përmbajtja dhe vendndodhja);

4- Të dhëna për QV-të.
Për të qenë sa më transparentë dhe për t’u ardhur në ndihmë vëzhguesve dhe çdo organizate të huaj të interesuar, janë përkthyer në anglisht dhe publikuar në ëeb site 64 vendime të KQZ-së si dhe të gjitha Udhëzimet e nxjerra para dhe gjatë procesit zgjedhor. E gjithë përmbajtja në sitin ëëë.cec.org.al është përkthyer gjithashtu në anglisht përfshirë të gjitha njoftimet për mbledhje dhe rendet e ditës përkatëse. 

Në kuadër të kësaj ndihme, KQZ hartoi një Udhëzues për Vëzhguesit, përmbajtja e të cilit ishte miratuar nga KQZ që në vitin 2006, “Udhëzues për Vëzhguesit, Zgjedhjet për Organet e Qeverisjes Vendore 2007”. Me miratimin e ndryshimeve në Kodin Zgjedhor me datë 13 janar 2007, lindi domosdoshmëria e rishikimit dhe përshtatjes së përmbajtjes së këtij Udhëzuesi. Kjo përshtatje dhe printimi i 1500 kopjeve të tij u realizua në kohë rekord.
Gjatë qendrimit të Misionit Vëzhgues të Zgjedhjeve (MVZ) të OSBE/ODIHR janë zhvilluar një sërë takimesh me Shefin e këtij misioni Ambasadorin Jorgen Grunet si dhe me ekspertë të këtij misioni. Përfaqësues të misionit në fjalë dhe të prezencës së OSBE në Tiranë kanë ndjekur nga afër pothuajse të gjitha mbledhjet e KQZ, të paktën që nga dalja e dekretit të parë për zgjedhjet vendore, në dhjetor 2006.
Kontaktet me përfaqësitë  e huaja si Ambasada e SHBA, e Mbretërisë së Bashkuar, Ambasada Gjermane, ajo Greke, Italiane etj., apo me Misionin e KE dhe me prezencën e OSBE-së, kanë qenë të vazhdueshme dhe janë konkretizuar në bashkëpunime konkrete. Gjithashtu, nuk mund të mos përmenden marrëdhëniet e bashkëpunimit dhe kontributi shumëplanësh i USAID-it dhe NDI. Kështu, prezenca e OSBE-së: printoi të gjithë sasinë e duhur të Kodit Zgjedhor i cili u shpërnda në të gjitha komisionet zgjedhore të niveleve të ulëta, me gjithë kohën tepër të shkurtër nga data e ndryshimeve deri në zgjedhje; vuri në dispozicion të KQZ-së disa pajisje kompjuterike për përdorim në zyrat rajonale zgjedhore si dhe për zgjedhjet e përsëritura të datës 3 qershor, me qëllim realizimin e komunikimit  KQZ – KZQV në Komunat e Shalës dhe të Pultit, zona të thella malore të vendit, vuri në dispozicionin tonë një sistem komunikimi radio-satelitore, sistem ky që ndikoi në punën e inspektorëve tanë në terren dhe realizimin me sukses të këtij procesi. 

II. ZGJEDHJET E PJESSHME PËR DEPUTETË
 Viti 2007, u shoqërua edhe nga tre procese të pjesshme zgjedhore për deputetë për Kuvendin e Shqipërisë. Konkretisht këto procese u zhvilluan në zonat zgjedhore nr.26 Qarku Durrës, nr.86 Qarku Korçë dhe nr.31 Qarku Tiranë.
II.1.  Zgjedhjet e pjesshme për deputet për Kuvendin në  zonën zgjedhore nr.26, Qarku Durrës
Presidenti i Republikës me Dekretin nr. 5199, datë 02.02.2007 caktoi datën 11.03.2007, për zhvillimin e Zgjedhjeve të Pjesshme për Deputet për Kuvendin, në Zonën Zgjedhore Nr.26. KQZ, megjithëse ishte në përgatitje tepër intensive për procesin e zgjedhjeve për organet e Qeverisjes Vendore të 18 shkurtit me gjithë problematikën e tyre, ia doli të përgatiste këtë proces në të gjithë parametrat dhe kriteret ligjore. Për zgjedhjet e pjesshme për deputetë të zonës zgjedhore nr.26, u regjistruan 11 parti dhe një koalicion dhe konkretisht:

1. Partia Demokrate e Rinovuar

2. Partia Konservatore

3. Partia Demokracia Sociale

4. Partia Aleanca Demokratike Shqiptare

5. Partia Lëvizja Socialiste për Integrim

6. Partia për Drejtësi dhe Integrim

7. Partia Socialiste e Shqipërisë

8. Partia Demokratike

9. Partia “Demokrate e Re”,

10. Partia Republikane Shqiptare

11. Partia Socialdemokrate

12. Koalicioni Lëvizja Për Zhvillim Kombëtar

Në zgjedhje morën pjesë vetëm dy  kandidatë të mbështetur njëri nga një parti politike dhe tjetri nga një grupim partish, por që paraqiteshin si dy subjekte. Partitë e tjera dhe koalicioni nuk morën pjesë në zgjedhje.

Për zgjedhjet e pjesshme për deputetë të datës 11.03.2007, në zonën zgjedhore nr.26, KQZ miratoi 38 akte, nga të cilat, 35 i përkasin parapërgatitjes së procesit.
Në këto zgjedhje në bazë të listave të zgjedhësve rezultonin të regjistruar 30.275 zgjedhës, të ndarë në 38 qendra votimi. Nga këta, në votime morën pjesë 11.550 votues, ose 38,15% e zgjedhësve të regjistruar në lista. Rezultuan vetem 421 fletë votimi të pavlefshme, ose 3.65% e numrit total të fletëve të gjendura në kutitë e votimit. Kandiduan vetëm 2 kandidatë: Igli Çela, mbështetur nga Partia Socialiste dhe aleatët e saj LSI, PSD, AD, PDS dhe Osman Metalla mbështetur nga Partia Demokratike. Nga KZZ nr.26, fitues u shpall kandidati Osman Metalla, i Partisë Demokratike.
II.1.A.Problematika e zgjedhjeve të pjesshme në zonën zgjedhore nr.26
Për sa i takon zgjedhjeve të pjesshme për deputet që u zhvilluan në zonën zgjedhore nr.26, trajnimi i komisionerëve të KZZ u realizua i plotë e konform ligjit dhe strategjisë së KQZ për trajnimet. Ndërsa për trajnimin e komisionerëve të QV-ve të kësaj zone me qendër në Bashkinë Shijak, nga ana jonë është insistuar të bëhej emërimi i anëtarëve të komisioneve të QV-ve në juridiksionin e kësaj zone zgjedhore, në afatet e duhura ligjore, e kondicionuar kjo edhe me detyrimin ligjor të ngritjes së tyre dhe faktin që këta komisionerë duhet të trajnoheshin në kohën e duhur (për këtë ishin bërë njoftimet në median elektronike dhe në median e shkruar për tre ditë resht, si dhe ishin dërguar specialistët e KQZ-së për të zhvilluar trajnimin përkatës). 
Megjithatë, përmendim faktin se kishim një mungesë totale të anëtarëve të KQV-ve në programin e trajnimit (duke përjashtuar raste sporadike të një numri të vogël komisionerësh prezent në programin e trajnimit të planifikuar më parë). Arsyeja ishte se partitë politike nuk i sillnin anëtarët e tyre në trajnim për faktin e njohjes së tyre nga pala kundërshtare dhe më pas të presionit apo kompromentimit të tyre, fakt ky i pranuar nga vetë anëtarët e KZZ-së të kësaj zone zgjedhore. 
Ndërkohë morëm të gjitha masat që komisionerët e QV-ve para se të merrnin materialet zgjedhore në KZZ-në përkatëse të trajnoheshin me elementët më thelbësor që do t’u shërbenin atyre gjatë procesit të votimit në ditën e zgjedhjeve. Kështu në ambientet përkatëse, u krye trajnim i shkurtër specifik me kryetarët, zv.kryetarët dhe sekretarët e të gjitha QV-ve të zonës zgjedhore nr.26. 
KQZ, nëpërmjet inspektorëve të saj mbikëqyri shpërndarjen e bazës materiale dhe procesin e votimit në qendrat e votimit në mënyrë të organizuar, duke u shpërndarë në komunat që përbëjnë këtë zonë. Gjithashtu, u mbikëqyr edhe procesi i numërimit dhe i shpalljes së rezultatit.
Në ditën e votimeve në këtë zonë, më 11 mars, ndodhi një fenomen negativ. Komisionerët e qendrave të votimit që përfaqësonin spektrin e majtë në një numër të madh të tyre në kundërshtim me ligjin bojkotuan procesin duke mbajtuar edhe njërën nga vulat që shërbenin për vulosjen e fletëve të votimit. KQZ për shkak të ndërhyrjeve të politikës në procesin e zgjedhor në këtë njësi zgjedhore ndërhyri dhe me vendimin nr. 1562, datë 11.03.2007 “Për shqyrtimin e situatës në KZZ-në, nr. 26”, sanksionoi vazhdimin e procesit te votimit me ata anëtarë të KQV-ve që ishin paraqitur, si dhe i kërkoi KZZ të denoncojë penalisht të gjithë anëtarët e KQV-ve që u bënë pengesë për procesin e votimit. Gjithashtu, nga partitë e majta u bojkotua edhe ngritja e grupeve të numërimit, me përjashtim të subjektit PDS, anëtarët e së cilës u paraqitën. Nga kjo u mundësua ngritja e 4 grupeve të numërimit dhe përfundimi i procesit.
Për zgjedhjet e pjesshme për deputet në zonën zgjedhore nr. 26, të datës 11.03.2007  në Komisionin Qendror të Zgjedhjeve është depozituar vetëm një kërkesë ankimore, “Për shpalljen e pavlefshme të zgjedhjeve në Zonën Zgjedhore nr.26”, nga Partia Socialiste e Shqipërisë. Pas përfundimit të shqyrtimit të saj edhe në Kolegjin Zgjedhor, KQZ me vendimin nr. 1672, datë 02.04.2007 “Për shpalljen e rezultatit përfundimtar të zgjedhjeve të pjesshme për deputet në Kuvendin e Shqipërisë, në Zonën Zgjedhore nr.26, të datës 11.03.2007” shpalli rezultatin përfundimtar të këtyre zgjedhjeve.

II.1. B. Vëzhguesit 
Në zgjedhjet e pjesshme për deputet në Kuvendin e Shqipërisë të  Zonës Zgjedhore nr. 26, të datës 11 mars 2007 u angazhuan 97 vëzhgues vendas dhe ndërkombëtar, të cilët u paraqitën: 
Koalicioni i Vëzhguesve Vendor - 66 vëzhgues, prezenca e OSBE-së në Tiranë – 26 vëzhgues dhe Ambasada e SHBA - 5 vëzhgues. 
Këta monitoruan procesin e votimit dhe të numërimit e të nxjerrjes së rezultatit. Gjithashtu, procesi i numërimit u monitorua në çdo hap edhe nga media.
II.2. Zgjedhjet e pjesshme për deputet për Kuvend, në zonën zgjedhore nr. 86, Qarku Korçë
Presidenti i Republikës me Dekretin nr.5294, datë 08.05.2007 caktoi datën 17.06.2007, për zhvillimin e Zgjedhjeve të Pjesshme për Deputet për Kuvendin, në Zonën Zgjedhore nr. 86.

KQZ, në momentin e dekretimit, vazhdonte të ishte në periudhë zgjedhore, për zgjedhjet për organet e qeverisjes vendore të 18 shkurtit.  Procesi i ri filloi, kur procesi i përsëritjes së zgjedhjeve vendore të 6 majit ishte në përfundim e sipër, ndërkohë që u realizua edhe procesi i dytë i përsëritjes së zgjedhjeve vendore, ai i 3 qershorit 2007 dhe më pas shpallja e rezultatit përfundimtar më 08.06.2007. Kështu që, KQZ-së nuk i mbeti më shumë se një javë kohë që të merrej vetëm me këtë proces. Megjithatë, menjëherë pas dekretimit të këtyre zgjedhjeve të pjesshme për deputet, u morën të gjitha masat për zhvillimin e një procesi komform parametrave të Kodit Zgjedhor.

Për zgjedhjet e pjesshme për deputet të zonës zgjedhore nr.86 u regjistruan 10 parti dhe një koalicion dhe konkretisht:

1. Partia Demokrate e Rinovuar

2. Partia Konservatore

3. Partia Aleanca Demokratike Shqiptare

4. Partia Lëvizja Socialiste për Integrim

5. Partia për Drejtësi dhe Integrim

6. Partia Socialiste e Shqipërisë

7. Partia Demokratike

8. Partia “Demokrate e Re”
9. Partia Republikane Shqiptare

10. Partia Socialdemokrate

11. Koalicioni Lëvizja për Zhvillim Kombëtar.
Në zgjedhje morën pjesë vetëm dy  kandidatë të mbështetur njëri nga një parti politike dhe tjetri nga një grupim partish, por që u paraqitën si dy subjekte. Partitë e tjera dhe koalicioni nuk morën pjesë.

Për zgjedhjet e pjesshme për deputet të datës 17.06.2007, në zonën zgjedhore nr.86, KQZ miratoi 41 akte, nga të cilat 36 i përkasin parapërgatitjes së procesit.

Në këto zgjedhje në bazë të listave të zgjedhësve rezultonin të regjistruar 22.569 zgjedhës të ndarë në 54 qendra votimi. Nga këta, në votime morën pjesë 12.787 votues, ose 56.66% e zgjedhësve të regjistruar në lista. Rezultuan vetëm 335 fletë votimi të pavlefshme, ose 2.62% e votave të gjendura në kutitë e votimit. 
Në garën për zgjedhjet e pjesshme për deputet në zonën zgjedhore nr.86 kandiduan vetëm dy kandidatë: Eris Hoxha, i mbështetur nga Partia Demokratike dhe Saimir Kodra, i mbështetur nga grupimi i partive i përbërë nga PS, LSI, PSD, AD, PDS.
II.2.A.Problematika e zgjedhjeve të pjesshme në zonën zgjedhore nr.86
Për sa i takon zgjedhjeve të pjesshme për deputet që u zhvilluan në zonën zgjedhore nr.86, procesi i trajnimit të komisionerëve të të gjitha niveleve ngjan si dy pika uji me atë të zonës zgjedhore nr.26. 
Trajnimi i KZZ u realizua i plotë dhe komform ligjit dhe strategjisë së KQZ për trajnimet. Ndërsa për trajnimin e komisionerëve të QV-ve të kësaj zone me qendër në Komunën Buçimas (Starovë), u realizua vetëm një ditë para datës së votimit, kur po shpërndahej baza materiale zgjedhore. Ndërkohë morëm të gjitha masat që komisionerët e QV-ve para së të merrnin materialet zgjedhore në KZZ-në përkatëse, të trajnoheshin me elementët më thelbësore që do t’u shërbenin atyre gjatë procesit të votimit në ditën e zgjedhjeve. Përsëri trajnimi u zhvillua kryesisht me kryetarët, zv.kryetarët dhe sekretarët e të gjitha QV-ve të zonës zgjedhore nr.86. Ndërsa trajnimi me anëtarët e grupeve të numërimit nuk realizua, sepse ata nuk u emëruan asnjëherë.
Gjatë procesit të votimit, inspektorët e KQZ-së, vëzhguan në terren QV-të e kësaj zone zgjedhore, ku në të gjitha rastet e vëzhguara, komisionerëve prezent iu bë me dije se, pavarësisht faktit të të përfaqësuarit të tyre partiak, ata nuk duhet të abuzojnë me votën e lirë, me dokumentin e identifikimit dhe në përgjithësi me procesin e votimit.

Për sa i takon procesit të dorëzimit të materialeve zgjedhore nga           KQV - KZZ, pas përfundimit të mbylljes së votimit, në prezencë të inspektorëve të KQZ-së dhe ndihmës konkrete teknike të dhënë prej tyre në këtë drejtim, të mediave të akredituara, të vëzhguesve të huaj dhe vendas, mund t’iu themi se ai ishte korrekt dhe në përputhje me ligjin zgjedhor, për më tepër të gjitha kutitë e votimit dhe kutitë e materialeve zgjedhore u vlerësuan të rregullta që në momentin e marrjes në dorëzim nga Grupet e Marrjes në Dorëzim, të ngritura për këtë qëllim nga KZZ-ja përkatëse.

Fenomeni negativ i këtyre zgjedhjeve ishte fakti se KZZ nr.86, nuk pranoi të emëronte anëtarët e grupeve të numërimit me arsyetimin se duhej të ishin banorë të zonës me të njëjtin kriter si anëtarët e KZZ-së. KQZ me vendimin nr. 1820, datë 18.06.2007, “Për shqyrtimin e situatës në KZZ-në Nr.86”, vendosi të anullojë vendimin e KZZ-së nr. 86 dhe urdhëroi që anëtarët e grupeve të numërimit të emëroheshin sipas  propozimeve të partive politike që e kishin këtë të drejtë. Gjithashtu, u urdhërua që KZZ nr.86 të fillojë menjëherë procesin e numërimit. Ky vendim i KQZ-së nuk zbatua nga ana e KZZ dhe numërimi nuk filloi deri në mbarimin e afatit ligjor për përfundimin e procesit të numërimit. 
KQZ me vendimin nr.1821, datë 18.06.2007, vendosi të shkarkojë nga detyra të gjithë anëtarët e KZZ nr.86 dhe procesi i numërimit të realizohej në KQZ, nga kjo e fundit. Pas ekzekutimit të vendimit të KQZ dhe numërimit të votave me vendimin nr.1822, datë 19.06.2007, u miratua tabela e rezultatit dhe fitues u shpall kandidati Eris Hoxha, mbështetur nga Partia Demokratike.
Për zgjedhjet e pjesshme për deputet në zonën zgjedhore nr.86, të datës 17.06.2007 në Komisionin Qendror të Zgjedhjeve është depozituar një kërkesë ankimore dhe kjo nga kandidati për deputet në zonën zgjedhore nr. 86 i mbështetur nga PS, LSI, PSD, PDS, AD,          z. Sajmir Kodra. Pas shqyrtimit të saj në KQZ si dhe pas shqyrtimit dhe në Kolegjin Zgjedhor, KQZ me vendimin nr.1828, datë 04.07.2007, shpalli rezultatin përfundimtar të zgjedhjeve të pjesshme për deputet në Kuvendin e Shqipërisë, në Zonën Zgjedhore nr.86, të datës 17.06.2007, vendim ky i botuar edhe në Fletoren Zyrtare nr.87, datë 13 korrik 2007.
II.2. B. Vëzhguesit
Në zgjedhjet e pjesshme për deputet në Kuvendin e Shqipërisë të  Zonës Zgjedhore nr.86, të datës 17 qershor 2007, pa përfshirë vëzhguesit partiak u angazhuan 24 vëzhgues të pavarur nga prezenca e OSBE Tiranë. Këta monitoruan procesin e votimit, ndërsa procesi i numërimit u monitorua në KQZ, ku edhe u krye ky proces. Gjithashtu, procesi i numërimit u monitorua në çdo hap edhe nga media.
II.3. Zgjedhjet e pjesshme për deputet për Kuvend, në zonën zgjedhore  nr. 31, Qarku Tiranë
Presidenti i Republikës me Dekretin nr. 5453, datë 13.08.2007 ka caktuar datën 23.09.2007, për zhvillimin e zgjedhjeve të pjesshme për Deputet për Kuvend, në Zonën Zgjedhore Nr. 31, Qarku Tiranë, e cila shtrihet brenda territorit të Bashkisë Tiranë dhe identifikohet tërësisht me Njësinë Bashkiake nr.9.

KQZ, në momentin e dekretimit, kishte mbyllur periudhën zgjedhore dhe mund të thuhet se ishim në kushte më komode dhe të qeta që kishim qënë në tërë vitin 2007, përsa i takon të gjithë elementëve të përgatitjes së një procesi zgjedhor. Kështu që, nuk kishte asnjë arsye apo justifikim për të paraqitur probleme. Ndaj dhe ky proces mund të thuhet se ka qënë procesi më i mirë në shumë aspekte duke përmendur të paktën njërin fakt, që është procesi i vetëm në gjithë historinë e zgjedhjeve të vitit 2007 në Shqipëri, që nuk shoqërohet nga ankime paszgjedhore, përkundrazi rezultati u pranua menjëherë pa asnjë kundërshtim. 
Me dekretimin e këtyre zgjedhjeve të pjesshme për deputet, KQZ mori të gjitha masat që procesi të zhvillohej komform kërkesave ligjore dhe standarteve.
Për zgjedhjet e pjesshme për deputet të zonës zgjedhore nr.31, u regjistruan 14 parti dhe një koalicion dhe konkretisht:

1. Partia Demokrate e Rinovuar

2. Partia Konservatore

3. Partia Aleanca Demokratike Shqiptare

4. Partia Lëvizja Socialiste për Integrim

5. Partia Demokristiane e Shqipërisë 
6. Partia Socialiste të Shqipërisë

7. Partia Demokratike

8. Partia “Demokrate e Re”
9. Partia Republikane Shqiptare

   10. Partia Socialdemokrate

 


   11. Partia Demokracia Sociale

   12. Partia Komuniste e Shqipërisë

   13. Partia e Punës e Shqipërisë e Riorganizuar
   14. Partia Agrare Ambientaliste

15. Koalicioni Lëvizja për Zhvillim Kombëtar.
Zona zgjedhore nr.31, shtrihet si sipërfaqe tërësisht në Njësinë Bashkiake nr.9, të kryeqytetit. Në zgjedhje morën pjesë pesë kandidatë. Njëri prej tyre i pavarur. Në garë kandiduan 5 kandidatë, nga të cilët Edi Paloka i mbështetur nga Partia Demokratike, Luan Zhegu i mbështetur nga Partia Socialiste, Dashamir Shehi i mbështetur nga Koalicioni LZHK, Qemal Cicollari i mbështetur nga Partia Komuniste dhe Andon Qako i pavarur. Partitë e tjera të regjistruara nuk morën pjesë.
Për zgjedhjet e pjesshme për deputet të datës 23.09.2007, në zonën zgjedhore nr. 31, KQZ miratoi 40 akte, nga të cilat, 39 i përkasin parapërgatitjes së procesit. Vetëm një akt i përket periudhës paszgjedhore, ai i shpalljes së rezultatit përfundimtar.
Në këto zgjedhje, në bazë të listave të zgjedhësve rezultuan të regjistruar 41.239 zgjedhës, të ndarë në 40 qendra votimi. Nga këta, në votime morën pjesë 12.608 votues, ose 30.57% e zgjedhësve të regjistruar në lista. Rezultuan vetëm 331 fletë votimi të pavlefshme, ose 3.02% e votave të gjendura në kutitë e votimit. 
II.3.A.Problematika e zgjedhjeve të pjesshme në zonën zgjedhore nr. 31
Vlen të theksohet fakti se, në zonën zgjedhore nr.31, i vetmi problem për t’u përmendur mbetet çështja e trajnimit të komisionerëve të qendrave të votimit. Njësoj si në zgjedhjet e mëparshme komisonerët nuk u emëruan sipas afateve ligjore duke vënë në vështirësi KQZ, për trajnimin e tyre. 
Komisionerët e spektrit të djathtë u paraqitën një ditë para votimit dhe morën trajnimin e duhur, ndërsa komisionerët e spektrit të majtë nuk paraqitën në asnjë seancë trajnimi dhe madje për herë të parë në proceset zgjedhore u dëgjua arsyetimi se: “jemi trajnuar nga partitë” gjë që vjen në kundërshtim me ligjin. 

Gjatë procesit të votimit inspektorët e KQZ-së, vëzhguan në terren në vijimësi QV-të e këtyre zonave zgjedhore, ku në të gjitha rastet e vëzhguara iu bënë me dije komisionerëve prezent se pavarësisht faktit të të përfaqësuarit të tyre partiak, ata nuk duhet të abuzojnë me votën e lirë, me dokumentin e identifikimit dhe në përgjithësi me procesin e votimit.
Për sa i takon procesit të dorëzimit të materialeve zgjedhore nga           KQV - KZZ, pas përfundimit të mbylljes së votimit, në prezencë të inspektorëve të KQZ-së dhe ndihmës konkrete teknike të dhënë prej tyre në këtë drejtim, të mediave të akredituara të vëzhguesve të huaj dhe vendas, mund t’iu themi se ai ishte korrekt dhe në përputhje me ligjin zgjedhor, për më tepër të gjitha kutitë e votimit dhe kutitë e materialeve zgjedhore u vlerësuan të rregullta që në momentin e marrjes në dorëzim nga Grupet e Marrjes në Dorëzim, të ngritura për këtë qëllim nga KZZ-ja përkatëse.
Procesi i numërimit vijoi pa probleme. Anëtarët e grupeve të numërimit u emëruan komform kritereve ligjore, morën trajnimin e duhur nga inspektorët e KQZ dhe i gjithë procesi i numërimit deri në shpalljen e rezultatit nga KZZ nr. 31 u monitorua. Trajnimi efektiv i kryer dha frytet e veta dhe pa modesti mund t’iu themi se ky proces në tërësinë e vet ishte transparent dhe korrekt, ku në asnjë rast nuk u pa abuzivizëm i grupeve të numërimit me votën e hedhur nga zgjedhësi në kutinë e votimit. Kjo gjë u konstatua më së miri nga prezenca e inspektorëve të KQZ-së, nga përfaqësuesit e akredituar vendas dhe të huaj  dhe për më tepër, i vëzhguar, direkt, nga media elektronike. Fitues u shpall Edi Paloka, i mbështetur nga Partia Demokratike. 
Për zgjedhjet e pjesshme për deputet në zonën zgjedhore nr. 31, të datës 23.09.2007, në Komisionin Qendror të Zgjedhjeve është depozituar vetëm një kërkesë ankimore dhe kjo nga subjekti Andon Qako, përpara procesit të votimeve, për shkak se KZZ nuk e kishte regjistruar si kandidat të pavarur. Kërkesa u pranua dhe subjekti në fjalë u regjistrua dhe konkuroi si kandidat. Ndërsa pas procesit të votimit dhe miratimit të rezultatit nga ana e KZZ nr. 31, nuk pati asnjë kërkesë ankimore apo pretendim. Menjëherë pas kalimit të afatit ligjor të pritjes, KQZ me vendimin nr.1874, datë 28.09.2007 shpalli  rezultatin përfundimtar të zgjedhjeve të pjesshme për deputet në Kuvendin e Shqipërisë, në zonën zgjedhore nr.31, të datës 23.09.2007, vendim ky që është botur në fletoren zyrtare nr.128, datë 3 tetor 2007.
II.3. B.Vëzhguesit
Në zgjedhjet e pjesshme për deputet në Kuvendin e Shqipërisë të  zonës zgjedhore nr. 31, të datës 23 shtator 2007, u angazhuan 89 vëzhgues vendas dhe ndërkombëtar, të cilët përfaqësonin: Koalicioni i Vëzhguesve Vendor - 55 vëzhgues, prezenca e OSBE-së në Tiranë - 14 vëzhgues dhe Komiteti Shqiptar i Helsinkit - 20 vëzhgues. Këta monitoruan procesin e votimit, të numërimit dhe të nxjerrjes së rezultatit. Gjithashtu, procesi i numërimit u monitorua, pa ndërprerje, edhe nga media.

III.VEPRIMTARI TË TJERA TË KQZ JASHTË PËRIUDHËS ZGJEDHORE 
Nga veprimtaritë e tjera të KQZ,  jashtë perudhës zgjedhore, mund të përmenden operacionet për hapjen e kutive dhe sistemimin e bazës materiale në kohë tepër të shpejtë, si dhe shqyrtimi  i kërkesës së Këshillit Bashkiak Vlorë, për organizimin e një referendumi vendor. 
III.1.Hapja e kutive dhe sistemimi i bazës materiale

KQZ, me Vendim nr.1823, datë 22.06.2007 “Për hapjen e kutive të votimit dhe kutive të materialeve zgjedhore të përdorura për zgjedhjet për organet e Qeverisjes Vendore të datës 18.02.2007 dhe në zgjedhjet e pjesshme për Kuvend të datës 11.03.2007” dhe me Vendim nr.1875, datë 10.10.2007 “Për hapjen e kutive të votimit dhe kutive të materialeve zgjedhore të përdorura për zgjedhjet e pjesshme për Kuvendin e Shqipërisë, të datës 17 qershor 2007 në zonën zgjedhore  nr. 86 dhe të datës 23 Shtator 2007, në zonën zgjedhore nr.31”, realizoi një nga operacionet më të veshtira të periudhës paszgjedhore, përsa i takon volumit të punës dhe problematikës, atë të sistemimit të të gjithë bazës materiale të përdorur në këto zgjedhje. 

Ky sistemim konsiston në hapjen e kutive të votimit dhe të materialeve zgjedhore. Pasi u realizua klasifikimi i kësaj baze, u bë iventarizimi  dhe magazinimi i saj (për atë pjesë që do të ripërdoret përsëri, siç janë kutitë e votimit, mjetet kancelarike dhe elementë të tjerë ndihmës), klasifikimi i dokumentacionit zgjedhor dhe arkivimi i asaj pjese që ligji e lë në ruajtje. 
Ky operacion konsiderohet tepër i vështirë, sepse kërkon volum të madh pune, (pasi vetëm kuti janë hapur mbi 15 mijë), fuqi punëtore, specialistë dhe fonde të veçanta nga buxheti i rëndësishëm i shtetit,  sepse përgatit bazën materiale për zgjedhjet e ardhshme dhe paraqet nevojat e reja. Gjithashtu, kërkon kujdes të veçantë në klasifikimin e dokumentacionit të përdorur në zgjedhje, pasi një pjesë eleminohet dhe një pjesë duhet të vihet në ruajtje pranë Arkivit të Shtetit.
III.2.Kërkesa për Referendum Vendor

Në Komisionin Qendror te Zgjedhjeve, u paraqit kërkesa e Këshillit Bashkiak Vlorë, me nr.4807/1 Prot., datë 17.10.2007 “Për organizimin e një referundumi vendor” me qëllim shprehjen e vullnetit të popullit të Vlorës për ndërtimin e kompleksit të depozitave të naftës dhe terminalin e anijeve naftëmbajtëse (projekti La Petrolifera), brenda territorit të Bashkisë Vlorë.
KQZ, në mbledhjen e datës 26.10.2007 mori në shqyrtim kërkesën e paraqitur nga Këshilli i Bashkisë Vlorë dhe vërejti se:

Nga shqyrtimi i dokumentacionit rezultoi se miratimi për ndërtimin e kompleksit të depozitave të naftës dhe terminalin e anijeve naftëmbajtëse (projekti La Petrolifera), është bërë me Vendime të Këshillit të Ministrave, me Vendimet përkatëse të KRRTRSH dhe për më tepër me Marrëveshjen e Koncesionit, të formës “BOO”,  për ndërtimin dhe shfrytëzimin e terminalit bregdetar, për depozitimin e naftës dhe të nënprodukteve të saj në Gjirin e Vlorës dhe marrëveshja e koncesionit, të formës “BOT”, për ndërtimin dhe shfrytëzimin e infrastrukturës portuale në shërbim të terminalit bregdetar në Gjirin e Vlorës, është ratifikuar me ligjin nr. 9231, datë 13.05.2004, nga Kuvendi i Republikës së Shqipërisë. 
Aktet ligjore dhe nënligjore të mësipërme shprehin qartë se çështja për të cilën kërkohet referendum vendor në nivel Qarku, nuk është çështje e qeverisjes vendore. Vepra që është miratuar për ndërtim ka karakter kombëtar dhe jo vendor, sepse është miratuar me ligj dhe me akte të qeverisjes qendrore. Gjithsesi, ligjet nuk shfuqizohen me referendume lokale. Në bazë të nenit 150, pika 2, të Kushtetutës një ligj mund ti nënshtrohet një refendumi të përgjithshëm dhe ky vetëm me propozim të Këshillit të Ministrave ose një të pestës së deputetëve dhe në shkallë kombëtare. 
Në këto kushte, KQZ me Vendimin nr.1876, datë 26.10.2007, për shqyrtimin e kërkesës të paraqitur nga Këshilli i Bashkisë Vlorë, për organizimin e referendumit vendor “Për lejimin ose jo të ndërtimit të kompleksit të depozitave të naftës dhe terminalin e anijeve naftëmbajtëse (projekti la petrolifera), brenda territorit të Bashkisë Vlorë” vendosi rrëzimin e kërkesës, si të pabazuar në ligj dhe në Kushtetutë. KQZ, në këto kushte, nuk mund të organizonte një referendum të tillë.
III.3.Veprimtaritë ndërkombëtare të KQZ gjatë vitit 2007
Ndër veprimtaritë e institucionit gjatë vitit 2007 përmendim shkurtimisht: 

· Përgatitja e pjesëmarrjes në konferencën e 4-të GEO (Global Election Organizations), organizuar nga IFES-Ëashington, në mars 2007. 

· Përgatitja dhe pjesëmarrja në takimin e 16 të Grupit Task Force BE-Shqipëri për Asiociim - Stabilizimin e Shqipërisë, në Maj 2007.
· Përgatitja dhe pjesëmarrja në Konferencën vjetore të IACREOT në SHBA, në korrik 2007.
· Përgatitja dhe pjesëmarrja e një vizite studimore të KQZ më rastin e zgjedhjeve Parlamentare dhe Komunare në Kosovë, në nëntor 2007.
· Përgatitjen e vizitave zyrtare të KQZ Kosovë dhe KSHZ Maqedoni me rastin e Zgjedhjeve të Organeve të Qeverisjes Vendore 2007 Tiranë, në shkurt 2007.
Gjithashtu, u morën masat dhe u përgatit pjesëmarrja në: Konferencën vjetore të ACEEEO-s “Edukimi Profesional i Aktorëve Zgjedhore”; Konferencën e 4-t Europiane të Organizmave Menaxhues të Zgjedhjeve, organizuar nga Komisioni i Venecias si dhe Takimin e Zyrtarëve Zgjedhor të Ballkanit, organizuar nga IFES dhe Komisioni Shtetëror i Zgjedhjeve në Maqedoni. 
Megjithatë masat e marra, për shkak të angazhimit të KQZ në proceset e zgjedhjeve të pjesshme në zonat zgjedhore nr.86 dhe nr.31, nuk u konkretizua pjesëmarrja në këto aktivitete.
IV. BUXHETI I KOMISIONIT QENDROR TË ZGJEDHJEVE PËR VITIN 2007 DHE BUXHETI I ZGJEDHORE
IV.1. Buxheti institucional i KQZ-së, për vitin 2007
Komisioni Qendror i Zgjedhjeve si institucion kushtetues dhe i pavarur financohet nga Buxheti i Shtetit dhe përbën zë më vete. 

Për vitin 2007, Komisioni Qendror i Zgjedhjeve në funksion të realizimit të detyrimeve ligjore dhe kushtetuese që ka ky institucion, ka administruar fondin e financuar nga buxheti i shtetit në shumën e 98 milion lekë, detajuar sipas klasifikimit buxhetor si vijon:

a) Shpenzime për pagat e administratës 


62 milion lekë;

b) Kontributi i Sigurimeve Shoqërore 


  9 milion lekë;

c) Shpenzime për mallra dhe shërbime 


17 milion lekë;

d) Shpenzime për investime 




10 milion lekë.

Totali:






         98milion lekë

Duke analizuar strukturën buxhetore të institucionit rezulton se 73% të fondeve janë akorduar për mbulimin e shpenzimeve për paga punonjësish të administratës dhe kontribute të sigurimeve shoqërore, 17% të fondeve  për shpenzime për mallra dhe shërbime dhe 10% të fondit për investime.

Realizimi i buxhetit për vitin 2007, sipas strukturës buxhetore është si vijon:

a) Shpenzime për pagat e administratës 


 58milion lekë;

b) Kontributi i Sigurimeve Shoqërore 


  7milion lekë;

C).Shpenzime për mallra dhe shërbime 

         20milion lekë;

d).Shpenzime për investime 


                 1.8milion lekë.


Totali:





     86.8milion lekë
Realizimi i buxhetit kundrej planit është bërë në masën 88.5%, nga  98milion lekë  të akorduara në 88.5milion lekë  realizimi. 

Ky mosrealizim është në zërin e investimeve dhe ka ardhur si rezultat i mospërfundimit të procedurave tenderuese për rikonstruksion të magazinës Lundër. Për një menaxhim sa më efektiv të fondeve, të cilat nuk u arritën të përdoren gjatë vitit, në muajin nëntor, u kaluan në dispozicion të Ministrisë së Financave.
IV.2.Financimi i zgjedhjeve për organet e qeverisjes vendore
Siç dihet viti 2007 për Komisionin Qendror të Zgjedhjeve ka qënë një vit zgjedhor dhe përveç buxhetit të administratës së institucionit, KQZ është financuar nga buxhetit i shtetit për zhvillimin e zgjedhjeve për zgjedhjet e organeve të qeverisjes vendore, që për vetë kohën e kryerjes së tyre faza e parë përgatitore i përket vitit 2006 .

Komisioni Qendror i Zgjedhjeve me Vendimin nr. 1689, datë 02.12.2005 “Për miratimin e strukturës së shpenzimeve buxhetore për zgjedhjet për organet e qeverisjes vendore” ka miratuar  projektbuxhetin për organet e qeverisjes vendore sipas strukturës buxhetore me shumën totale prej 920 milion lekë, kosto  për  një zgjedhës 333 lekë  ose  rreth  3 euro.

Ky Vendim u  rishikua, pasi në  ligjin nr. 9464, datë 28.12 2005 “Për buxhetin e shtetit të vitit 2006”, Komisionit Qendror të Zgjedhjeve iu akordua një fond prej 500 milion lekësh për zhvillimin e zgjedhjeve të qeverisjes vendore, me një diferencë prej rreth 420 milion lekë më pak se kërkesa e institucionit të përcaktuar në vendimin sa sipër. 

KQZ, me vendimin nr. 71, datë 15.09.2006 “Për një ndryshim në vendimin e KQZ-së nr. 1689, datë 02.12.2005, “Për miratimin e strukturës së shpenzimeve buxhetore për projektibuxhetin për zgjedhjet për organet e qeverisjes vendore”,  arriti të zbresë kërkesën e vitit 2005 nga 920 milion lekë, përkundrejt vendimit të mëparshëm, në shumën rreth  730 milion lekë, me një diferencë në zbritje prej rreth 200 milion lekë më pak.
Kosto e planifikuar për një zgjedhës nga  333 lekë, zbriti  në  260 lekë  ose 2 euro për zgjedhës. 

KQZ, e motivuar për ruajtjen dhe përmirësimin e standarteve zgjedhore, eliminimin e të gjitha dobësive potenciale që mund të shkaktohen gjatë një procesi zgjedhor për shkaqe ekonomiko-financiare, përmirësimin në planifikimin e disa treguesve të buxhetit, përkundrejt planifikimeve për zgjedhjet e organeve të qeverisjes vendore 2003 si dhe të zgjedhjeve parlamentare 2005, nga ku janë vërejtur mangësi dhe krijuar  mallra stoqe, dhe si pasojë e ndryshimeve që pësoi Kodi Zgjedhor në janar 2007, është detyruar të  rihartojë një buxhet për t’iu përshtatur ndryshimeve të bëra, duke i  rishikuar  zë  për  zë, të gjitha  zërat e  buxhetit  të domosdoshëm për mirëadministrimin dhe zhvillimin e zgjedhjeve  për  organet  e qeverisjes  vendore 2007.

Ndryshime të cilat dhanë një efekt të ndjeshëm në buxhet ishin sidomos në  nenin 40 “Përbërja e KZQV-së ,KQV-së dhe GNV-ve u rrit  numri i përbërjes së komisioneve nga 7 plus sekretarin (tetë) komisionerë, në 13 plus sekretarin (katërmbëdhjetë) komisionerë në të gjitha nivelet. Gjithashtu, nga 500 GNV në të gjithë vendin, në zgjedhjet e 2005, u ngritën 778 GNV në zgjedhjet e 2007. Numri total i komisionerëve që u angazhuan në këtë proces zgjedhor arriti në 83.776 anëtarë, nga 52.672 anëtarë të parashikuar për t’u paguar nga buxheti. Këto bashkë me ndryshimet e tjera bënë që kërkesa për financim të rritet në 880 milion (Shpenzime të rivlerësuara por të paakorduara) si dhe një ngritje të  kostos për një votues.

Komisioni Qendror i Zgjedhjeve është financuar nga buxheti i shtetit në shumën totale prej 750 milion lekësh për zhvillimin e zgjedhjeve për organet e qeverisjes vendore, të datës 18 Shkurt 2007. Në ligjin nr.9645, datë 27.11.2006 “Për buxhetin e shtetit të vitit 2007”,  janë akorduar 250 milion lekë dhe diferenca me VKM, nga fondi rezerv i Këshillit të Ministrave.

Gjatë realizimit të buxhetit, Komisioni Qendror i Zgjedhjeve i motivuar nga plotësimi i kërkesave në rritje për ruajtjen e standarteve në të njëjtën kohë ka mbajtur në konsideratë edhe elementin kosto si dhe efektivitetit e përdorimit të fondeve të akorduara. Një kujdes i veçantë është treguar në shpenzimin e fondeve nga komisionet më të ulta (KZQV), të cilët vepronin nëpërmjet zyrave të financave në komunat dhe bashkitë përkatëse.
Kosto për një zgjedhës nga 330 lekë e planifikuar, u arrit të realizohej në 250 lekë, duke rënë nën nivelin e parashikuar në vendimin e KQZ-së.

Fondet e akorduara janë përdorur për:

Shpenzime për pagesat e komisionevëve në total  404 milion lekë
Të detajuar për;

pagesën e shpërblimit të komisionerëve të KZQV-ve        109 milion lekë
pagesën e shpërblimit të Komisioneve të GNV-ve              57 milion lekë
pagesën e shpërblimit të Komisioneve të KQV-ve
        200 milion lekë
pagesën e trajnuesve të KZQV-ve, GNV-ve, KQV-ve
          12 milion lekë
Punonjës të përkohshëm në KQZ


          26 milion lekë 

Shpenzime për materiale e shtypshkrime

       191 milionlekë
Shpenzime për shërbime



                155 milionlekë
Totali 







     750 milion lekë
Siç del nga të dhënat, peshën më të madhe e zënë pagat me 54% kundrej 46% të mallrave dhe shërbimeve. Kjo u kushtëzua edhe nga rritja tejet e lartë e numrit të komisionerëve.  
Në skemën e mëposhtme, paraqitet e detajuar struktura e fondeve të shpenzuara.
Siç del nga të dhënat, peshën më të madhe e zënë pagat me 54 % kundrej 25 % të mallrave dhe 21 % të shërbimeve. 
KQZ, ka  realizuar 23 tendera me fond limit 250 milion lekë të ndarë sipas procedurave, 7 tendera të hapur me fond limit 143milion lekë, 8 tendera me “prokurim të drejtpërdrejtë”, kryesisht shtypshkrime dhe 8 tendera me proçedurë “ tender i kufizuar”. 

Janë realizuar me procedurë tenderi i hapur “Prodhimi i fletëve të votimit dhe tabelave të rezultateve, prodhimi i dhomave të fshehtësisë, blerje kancelarie për zgjedhjet, karburanti, panele ndarëse për VNV, materiale promocionale.

Në përcaktimin e fondit limit jemi mbështetur në nevojën faktike për mallra dhe shërbime, duke përcaktuar saktë kërkesën në sasi si dhe përqindjen e rezervës, ndërsa në vendosjen e çmimit jemi mbështetur në realizimin e faktit të tenderave në zgjedhjet pararendëse pasi shumica e artikujve janë specifike për zgjedhjet.

Në përfundim të procedurave tenderuese rezulton se janë shpallur fituesit e 23 tenderave me vlerën totale 186 milion lekë ose me vlerë      23% më të vogël se fondi limit, gjë që tregon rezultatin e konkurencës duke i kursyer buxhetit të shtetit rreth 65 milion lekë, si rezultat i zhvillimit të tenderave të hapur si dhe formave të tjera tenderuese duke shmangur në maksimum përdorimin e procedurës prokurim i drejtpërdrejtë, pacënuar standartet si dhe duke arritur plotësimin e nevojës për  materialin zgjedhor në cilësinë e kërkuar.










  
IV.3.Financimi i zgjedhjeve të përsëritura  dhe të pjesshme 

Përsëritja e zgjedhjeve në 20 njësi zgjedhore u bë  me datën 6 Maj 2007. Përsëritja e tyre kishte një efekt financiar. KQZ, ka përgatitur dhe hartuar nevojën për financim për mbulimin e shpenzimeve që të rivlerësuara arrinin vlerën e 60milion lekëve. Por KQZ ka miratuar dhe i ka kërkuar qeverisë financim vetëm për pjesën e pagesës së komisionerëve në vlerën e 16 milion lekëve, pasi pjesa tjetër materiale dhe shërbime u mbuluan nga rezervat në institucion. Këshilli i Ministrave në VKM nr. 291, datë 16.05.2007, “Për dhënien e një fondi shtesë KQZ-së, për financimin e shpenzimeve për përsëritjen e zgjedhjeve, më 6 maj 2007, në disa njësi zgjedhore ka akorduar shumë e 16 milion lekëve.

Gjatë  vitit 2007, janë zhvilluar edhe zgjedhje të pjesshme në dy zonat zgjedhore, në zonën zgjedhore nr.26, Qarku Durrës me qendër në bashkinë Shijak si dhe zonën zgjedhore nr. 87, Qarku Korçë me qendër në Komunën Buçimas (Starovë), Pogradec.

Në funksion të realizimit të zgjedhjeve brenda standarteve të kërkuara është përcaktuar nevoja për fonde dhe është hartuar buxheti  për zhvillimin e zgjedhjeve në zonën zgjedhore nr.26. Për mbulimin e shpenzimeve për përgatitjen e procesit zgjedhor si dhe pagesën e komisionerëve të të tre niveleve të angazhuar në këtë proces. 

Nevoja totale për buxhet për këtë zonë zë shumën e 4.6milion lekë dhe kjo e detajuar sipas strukturës së shpenzimeve buxhetore  për paga, materiale dhe shërbime. Mbështetur në numrin e votuesve të kësaj zone prej 30.500 votues, kostoja mesatare për një votues është planifikuar 152 lekë.
Me VKM nr. 124, datë 14.03.2007, “Për dhënie fondi shtesë KQZ-së, për financimin e zgjedhjeve të pjesshme në zonën zgjedhore nr. 26, Shijak, më 11 Mars 2007”, është miratuar fondi 3.5 milion lekë,              1.1milion lekë më pak se kërkesa e bërë nga KQZ. Diferenca e mosakorduar është mbuluar nga rezervat në institucion. 

Për zhvillimin e zgjedhjeve në zonën nr. 86, Pogradec me VKM nr. 367, datë 13.06.2007 “Për dhënie shtese fondi KQZ-së, për financimin e zgjedhjeve të pjesshme në zonën zgjedhore nr. 86, Pogradec, më 17 Qershor 2007” janë miratuar 5 milion lekë, sa kërkesa e bërë nga KQZ, përdorimi i këtij fondi është në masën 100%,  kosto për një zgjedhës 177 lekë.

Me VKM nr. 606, datë 12.09.2007 “Për dhënie shtese fondi KQZ-së, për financimin e zgjedhjeve të pjesshme për deputet në zonën zgjedhore nr. 31, Tiranë, më 23 shtator 2007”, është miratuar fondi në masën 4.5milion lekë, sa kërkesa e bërë nga KQZ. Përdorimi i këtij fondi është në masën 100%, numri i zgjedhësve 40.054 zgjedhës, kosto për një zgjedhës 110 lekë.
IV.4. Buxheti për hapjen e kutive të votimit dhe kutive të materialeve zgjedhore të përdorura në zgjedhjet për  organet e qeverisjes vendore,  zgjedhjeve të përsëritura në disa njësi zgjedhore
Në zbatim të Kodit Zgjedhor, neni 180, “Ruajtja e dokumentacionit”, në pikën 6, është parashikuar që pas përfundimit të afatit të ankimimit dhe shpalljes së rezultatit përfundimtar të zgjedhjeve, KQZ hap kutitë e votimit dhe bën sistemimin, arkivimin dhe seleksionimin e dokumentacionit dhe materialit zgjedhor të gjendur brenda tyre.

Me vendimi nr.1823, datë 22.06.2007, Komisioni Qendror i Zgjedhjeve ka miratuar projektbuxhetin e nevojshëm për hapjen dhe sisitemimin e kutive të votimit dhe të materialit zgjedhor me një efekt financiar  1.5milion lekë. Për hapjen dhe sistemimin e kutive të votimit të përdorura gjatë gjithë procesit zgjedhore, gjithsej 15.500 kuti votimi dhe kuti me materiale zgjedhore, për të kryer këtë volum pune nevojitet rekrutim fuqi punëtore dhe specialistët e nevojshme për kryerjen e  proceseve të punës  si dhe blerjen e një sasie baze materiale.

Këshilli i Ministrave me VKM nr. 605, datë 12.09.2007,  “Për një shtesë fondi në buxhetin e KQZ, për financimin e shpenzimeve për hapjen e kutive të votimit e të kutive të materialeve zgjedhore të përdorura në zgjedhjet për organet e qeverisjes vendore 2007”, ka akorduar 1.5 milion lekë sa kërkesa e bërë nga institucioni. Përdorimi i këtij fondi është në masën 100%. 

IV.5. Financimi i fushatës zgjedhore  nga buxheti i shtetit, për  Partitë Politike

Për zgjedhjet për organet e qeverisjes vendore të datës 18 Shkurt 2007, subjektet zgjedhore në zbatim të nenit 143, pika 4 të Kodit Zgjedhor, janë financuar nga Buxheti i Shtetit në shumën 60 milion lekë. Shpërndarja e shumës së akorduar nga Buxheti i Shtetit është bërë në zbatim të nenit 145, pika 1, gërma a, b, c, të ligjit nr. 9087, datë 19.06.2003 “Kodi Zgjedhor i Republikës së Shqipërisë”, i ndryshuar. Fondet që kanë përfituar partitë politike janë llogaritur sipas formulave të përcaktuara në shtojcën nr.1, të Kodit Zgjedhor dhe paraqiten si më poshtë vijon:

	zgjedhor

	6,000,000
	24,000,000
	30,000,000
	60,000,000

	 
	FR=(01*T/N)
	FP=(0.4*T*K/KP)
	FV1=(0.5*T*V1/∑1)
	FA1=FR+FP+FV1

	PARTIA LËVIZJA E LEGALITETIT
	 
	571,712
	 
	571,712

	PARTIA DEMOKRATIKE E SHQIPËRISË
	1,000,000
	7,321,092
	11,117,970
	19,439,062

	
	
	
	
	361,290

	
	
	
	
	2,112,517

	 PARTIA BALLI KOMBËTAR
	 
	361,290
	 
	1,831,321

	PARTIA REPUBLIKANE SHQIPTARE
	 
	956,824
	1,155,693
	20,899,678

	PARTIA DEMOKRATIKE E RINOVUAR
	 
	31,762
	 
	31,762

	PARTIA KOMUNISTE E SHQIPERISE
	 
	329,529
	 
	329,529

	PARTIA SOCIAL DEMOKRATE E SHQIPËRISË
	1,000,000
	1,663,524
	1,824,417
	4,487,941

	PARTIA BASHKIMI LIBERAL SHQIPTAR
	 
	107,196
	 
	107,196

	PARTIA DEMOKRISTIANE
	 
	412,903
	 
	412,903

	PARTIA DEMOKRATE E RE
	 
	535,980
	 
	535,980

	PARTIA AGRARE AMBIENTALISTE
	 
	929,032
	1,107,682
	2,036,714

	PARTIA ALEANCA DEMOKRATIKE
	1,000,000
	813,896
	970,508
	2,784,404

	PARTIA DEMOKRACIA SOCIALE
	1,000,000
	833,747
	997,942
	2,831,689

	PARTIA SOCIALISTE PER INTEGRIM
	1,000,000
	 
	 
	1,000,000

	PARTIA E BALLIT KOMBËTAR DEMOKRAT
	 
	59,553
	 
	59,553

	PARTIA BASHKIMI DEMOKRAT SHQIPTAR
	 
	43,672
	 
	43,672

	PARTIA KRISTIAN DEMOKRATE E SHQIPËRISË  
	 
	19,851
	 
	19,851

	PARTIA MENDIMI I DJATHTË LIBERAL  
	 
	15,881
	 
	15,881

	PARTIA BASHKËSIA KOMBËTARE SHQIPTARE 
	 
	11,911
	 
	11,911

	PARTIA E REFORMAVE DEMOKRATIKE  E SHQIPËRISË 
	 
	11,911
	 
	11,911

	PARTIA KOMUNISTE E SHQIPËRISË "8 NËNTORI"  
	 
	11,911
	 
	11,911

	PARTIA KONSERVATORE SHQIPTARE  
	 
	11,911
	 
	11,911

	PARTIA LËVIZJA PUNËTORE SHQIPTARE 
	 
	11,911
	 
	11,911

	PARTIA "TË GJELBËRIT" E SHQIPËRISË  
	 
	7,940
	 
	7,940

	PARTIA E UNITETIT KOMBËTAR  
	 
	7,940
	 
	7,940

	PARTIA E DJATHTË "ARDHMËRIA SHQIPTARE"  
	 
	3,970
	 
	3,970

	PARTIA PAJTIMI KOMBËTAR SHQIPTAR  
	 
	3,970
	 
	3,970

	PARTIA SOCIAL KRISTIANE E SHQIPËRISË  
	 
	3,970
	 
	3,970

	Totali
	6,000,000
	24,000,000
	30,000,000
	60,000,000


   

IV.5.A.Për shqyrtimin e raporteve financiare të fushatës zgjedhore  për organet qeverisjes vendore 2007
Në zbatim të nenit 145/1, pika 1, Kodit Zgjedhor, të gjitha partitë ose kandidatët e pavarur dorëzojnë në KQZ, jo më vonë se 45 ditë pas datës së zgjedhjeve, raportet financiare të fushatës, sipas formularëve dhe udhëzimeve të përcaktuara me vendim te KQZ-së.
Komisioni Qendror i Zgjedhjeve mbështetur në nenin 145/1, pika 2 e Kodit Zgjedhor ka detyrimin që brenda 90 ditëve nga data e zgjedhjeve të publikojë raportet  financiare të fushatës të shpenzuara nga partitë dhe kandidatët e pavarur. KQZ, ka dokumentuar të dhënat mbi raportet financiare të fushatës që partitë politike kanë depozituar në KQZ, ka përgatitur raportin përmbledhës duke përfshirë të gjithë informacionin për të ardhurat dhe shpenzimet e fushatës të të gjitha partive politike, që kanë deklaruar dhurimet dhe fondet e tjera joshtetërore të përdorura në fushatën zgjedhore, ku ka vërejtur se: Janë regjistruar për të marrë pjesë në zgjedhjet për organet e qeverisjes vendore gjithsej 48 parti politike, nga këto kanë marrë pjesë në zgjedhje me kandidatë për kryetar komune/bashki dhe në këshilla 42 parti.
Kanë dorëzuar raportin financiar të fushatës sipas udhëzimit të KQZ-së, nr. 12, datë 15.12.2006 “Për caktimin e rregullave për deklarimin e shpenzimeve të fushatës zgjedhore, të subjekteve zgjedhore pjesëmarrëse në zgjedhjet për organet e qeverisjes vendore, të vitit 2007”, gjithsej 16 parti politike dhe konkretisht:  
Partia Lëvizja Socialiste për Integrim





Partia Ambjentaliste







Partia Social Demokrate





Partia Balli Kombëtar







Partia Demokratike




Partia Bashkimi Demokrat






Partia Socialiste e Shqipërisë





Partia Demokracia Sociale e Shqipërisë





Partia Bashkimi për të Drejtat e Njeriut
Partia Republikane
Partia Komuniste e Shqipërisë
Partia Aleanca Demokratike
Partia Demokrate e Re
Të Gjelbërit e Shqipërisë
Partia Lëvizja e Legalitetit
Partia Agrare Ambjentaliste 
Nga kontrolli i raporteve të paraqitura nga partitë e sipërcituara rezulton se kanë përfituar dhurata nga persona fizik vendas në vlerë monetare vetëm 3 parti dhe konkretisht: 
Partia Demokratike e Shqipërisë
Ka deklaruar financimet e fushatës, dhe ka deklaruar se ka përfituar dhurata në vlerë monetare nga persona fizik privat e vendas, në vlerë jo më të madhe se 1milion lekë për dhurues, në shumën e 33.5 milion  lekë.
Për dhurimet në vlerë mbi 100.000 lekë, është  zbatuar nenin 145/1, pika 2, duke deklaruar emrin e dhuruesit dhe shumën e dhuruar, dhe se kjo parti nuk ka shpenzuar për fushatën  zgjedhore, përfshirë dhe ato të kandidatëve të tyre, më shumë se sa dhjetëfishin e shumës më të madhe të përfituar nga një parti, sipas pikës 1 të nenit 145, të këtij Kodi.  





Partia Socialiste e Shqipërisë
Ka deklaruar financimet e fushatës dhe ka përfituar dhurata në vlerë monetare nga persona fizik privat e vendas në vlerë jo më të madhe se 1milion lekë për dhurues, në shumën e 24.2milion lekë .
Për dhurimet në vlerë mbi 100.000 lekë ka zbatuar nenin 145/1, pika 2, duke deklaruar emrin e dhuruesit dhe shumën e dhuruar dhe se kjo parti nuk ka shpenzuar për fushatën  zgjedhore, përfshirë dhe ato të kandidatëve të tyre, më shumë se sa dhjetëfishin e shumës më të madhe të përfituar nga një parti, sipas pikës 1 të nenit 145, të këtij Kodi.

Partia Lëvizja Socialiste për Integrim
Ka deklaruar financimet e fushatës dhe ka përfituar dhurata  në vlerë monetare nga persona fizik privat e vendas, në vlerë jo më të madhe se 1milion lekë për dhurues në shumën e 9.1milion  lekë.
Për dhurimet në vlerë mbi 100.000 lekë ka zbatuar nenin 145/1, pika 2, duke deklaruar emrin e dhuruesit dhe shumën e dhuruar. Kjo parti nuk ka shpenzuar për fushatën zgjedhore, përfshirë dhe ato të kandidatit të tyre, më shumë se sa dhjetëfishin e shumës më të madhe të përfituar nga një parti, sipas pikës 1 të nenit 145, të këtij Kodi. 

Ndërsa 13 parti deklarojnë se nuk kanë përfituar financime, dhurata në vlerë monetare dhe në natyrë, kanë deklaruar shpenzimet e fushatës të mbuluara këto nga financimet nga buxhetit i shtetit për zgjedhjet dhe kuota partie.

Pasqyra përmbledhëse e deklaratës së të ardhurave dhe shpenzimeve për çdo parti, paraqitet si vijon:

	Nr. 
	Subjekti Zgjedhor 
	Të  ardhurat
	Shpenzimet

	 
	ose kandidati pavarur
	
	

	1
	Partia Socialiste e Shqipërisë
	45,060,314
	45073282

	2
	Partia Republikane
	0
	10,841,300

	3
	Partia Demokratike e Shqiperise 
	52,941,135
	47725422

	4
	Partia Social Demokrate e Shqipërisë
	5,687,941
	5,333,743

	5
	Partia Levizja Socialiste per Integrim
	11,055,515
	11,054,638

	6
	Partia Demokracia Sociale e Shqiperise
	1831689
	5003837

	7
	Partia Demokrate e Re
	0
	4834200

	8
	Partia Balli Kombëtar A Alimadhi
	0
	350000

	9
	Partia Bashkimi per te Drejtat e Njeriut
	0
	7040000

	10
	Partia Levizja e Legalitetit
	0
	700,000

	11
	Partia Agrare Ambientaliste
	0
	6,643,500

	12
	Partia "Të gjelbërit e Shqipërisë 
	0
	47434

	13
	Partia Aleanca Demokratike Shqiptare
	3450000
	3450000

	14
	Partia Komuniste e Shqipërisë
	594429
	350000

	15
	Partia Ambjentaliste
	0
	150000

	16
	Partia Bashkimi Demokrat 
	56400
	100,000

	 
	Totali :
	120,677,423
	148,697,356


Shkeljet e konstatuara:

27 parti nuk kanë deklaruar raportin financiar të fushatës sipas neni 145 dhe 145/1.

Nuk kanë deklaruar financimet e fushatës 157 kandidatë të pavarur për kryetar në komune/bashki,  kandiduar  në  zgjedhjet për organet e qeverisjes vendore 2007.
Të nderuar zotërinj deputetë,

Zgjedhjet për organet e qeverisjes vendore me gjithë problematikën e madhe dhe vështirësitë që i paraprinë procesit, që tashmë dihen nga të gjithë, shënuan një tjetër hap pozitiv, madje në parametra që edhe vetë nuk i prisnim. Vetë ecuria në procesin e parapërgatitjes, organizimit, zhvillimit dhe çertifikimit të rezultateve përfundimtare treguan qartë suksesin e padiskutueshëm në organizimin e punës nga KQZ-ja. 

Edhe pse nën trysninë e vazhdueshme të faktorit kohë si para zgjedhjeve, por dhe më pas, për arsye të fluksit tepër të lartë të kërkesave ankimore, por dhe të faktorit politik jo në pak raste, KQZ veproi me përgjegjshmëri dhe profesinalizëm maksimal, duke marrë vendime strikte konform Kodit Zgjedhor, larg çdo qëndrimi apo interpretimi subjektiv e emocional. Dihet tashmë se Komisioni përmes hetimeve administrative tepër të detajuara, gjatë periudhës paszgjedhore, u detyrua të kryejë edhe detyra e detyrime të pakryera nga komisionet e niveleve të dyta dhe të treta. Një arritje tjetër në punën e tij përbën dhe krijimi e ruajtja e standarteve në gjykimin e çështjeve, në vazhdimësi, me korrektësi, duke na bërë të besojmë se arritëm të realizojmë detyrën tonë në parametrat më maksimalë të mundshëm, nisur gjithmonë nga rrethanat, në të cilat u zhvilluan këto zgjedhje. 

Edhe pse nga pikëpamja administrative, zgjedhjet vendore të 18 shkurtit, mbeten zgjedhjet më të vështira në gjithë historinë e proceseve zgjedhore demokratike në Shqipëri, Komisioni mundi t'i përmbyllë ato me sukses. 

E nëse një vlerësim i tillë mund të konsiderohej si mungesë modestie apo harresë e defekteve të konstatuara, raporti përfundimtar i Misionit të Vëzhgimit të OSBE/ODIHR, provon katërcipërisht të kundërtën. Ai përshkohet nga fryma e vlerësimit për punën e mirë të KQZ-së dhe përpjekjeve e saj për të realizuar këtë “mision të pamundur”, sikundër e cilëson vetë ai. 

KQZ, vlerëson se faktori politik është mjaft i ndërgjegjshëm për krijimin e një Kodi Zgjedhor sa më të plotë, konform të gjitha standardeve të njohura ndërkombëtare, duke besuar thellësisht se rekomandimet e Misionit të Vëzhgimit, por dhe të organizmave të tjerë ndërkombëtarë do të merren seriozisht në konsideratë. 

Është domosdoshmëri jo vetëm për punën e institucionit tonë, por dhe për të ardhmen Euro - Atlantike të vendit, krijimi i një kuadri ligjor sa më të plotë, bashkëkohor dhe diakronik. Organizimi dhe zhvillimi i zgjedhjeve konform të gjitha standardeve ndërkombëtare mbetet një sfidë për të gjithë si dhe një nga kushtet kryesore për integrimin europian të vendit.

KQZ beson se ky është qëllim i përbashkët i të gjithë faktorëve politikë e institucionalë shqiptarë, duke risjellë në vëmendjen e institucionit të nderuar të Kuvendit të Shqipërisë domosdoshmërinë e përfundimit të reformës zgjedhore sa më shpejt që të jetë mundur.

KQZ, mbetet gjithmonë e gatshme dhe e hapur për bashkëpunim dhe shkëmbim mendimesh në nivel teknik, gjithmonë nëse diçka e tillë do të çmohej e nevojshme nga Kuvendi dhe Komisioni i Reformës Zgjedhore.

